
2020 йил 25 январдан чиқа бошлаган    

Давоми 2-бетда

Таъкидлаш жоизки, Сирдарёдаги қий-
мати 1,1 миллиард доллар бўлган иссиқ-
лик электр станцияси лойиҳаси 3 мил-
лиондан зиёд хонадон ва юзлаб саноат 
корхоналарининг электр энергиясига 

эҳтиёжини таъминлашга имкон беради.
Бундан ташқари, минтақамизда илк 

бор “яшил водород” ишлаб чиқариш бў-
йича ўхшаши йўқ корхона ташкил этил-
моқда. Ушбу “пилот” лойиҳа  доирасида 

мамлакатимизда биринчи босқичда  
3 минг тонна водород ишлаб чиқарилади 
ва кейинчалик минерал ўғитларга қайта 
ишланади, шунингдек, 52 мегаваттлик 
шамол электр станцияси қурилади.

Умуман, “ACWA Power” компания-
си иштирокида Ўзбекистонда 7,5 мил-
лиард долларлик йирик энергетика 
лойиҳалари муваффақиятли амалга 
оширилмоқда.

Ушбу лойиҳаларнинг ишга туширили-
ши 2030 йилга бориб 25 гигаватт қайта 
тикланувчи энергия қувватларини яра-
тиш, 4,5 миллиард куб метр газни иқтисод 
қилиш ва атмосферага зарарли  моддалар 

ташланмаларини 3 миллион тоннагача 
қисқартириш  имконини беради.

ЎзА

Коррупцияни олдини олиш ва унга қарши ку-
рашиш соҳасида олиб борилаётган ишларнинг 
натижадорлигини ошириш, муҳим ижтимоий 
масалаларга оид очиқ маълумотлар кўламини 
янада кенгайтириш, улардан тўсиқларсиз фой-
даланишни таъминлаш, шунингдек, “Ўзбекис-
тон — 2030” стратегиясида белгиланган вази-
фаларни амалга ошириш мақсадида:

1. Ўзбекистон Республикаси Коррупция-
га қарши курашиш миллий кенгаши (кейинги 
ўринларда — Миллий кенгаш), Коррупция-
га қарши курашиш агентлиги  (кейинги ўрин-
ларда — Агентлик), Бош прокуратуранинг 

 коррупцияга оид жиноятларнинг олдини олиш 
бўйича қуйидаги тизимни жорий этиш ҳақидаги 
таклифи маъқуллансин:

ҳар чоракда Агентлик давлат органлари ва 
ташкилотлари кесимида содир этилган корруп-
цияга оид жиноятларни таҳлил қилади ва ушбу 
жиноятлар кўрсаткичи ошган давлат органлари 
ва ташкилотларига кечиктириб бўлмайдиган чо-
ра-тадбирлар белгилаш учун Агентлик ходимла-
ри иштирокида кўриб чиқилиши мажбурий бўл-
ган тақдимнома киритиб боради;

КОРРУПЦИЯГА ¯АРШИ КУРАШИШ ТИЗИМИНИ 
ЯНАДА ТАКОМИЛЛАШТИРИШ ²АМДА ДАВЛАТ ОРГАНЛАРИ 

ВА ТАШКИЛОТЛАРИ ФАОЛИЯТИ УСТИДАН 
ЖАМОАТЧИЛИК НАЗОРАТИ ТИЗИМИ САМАРАДОРЛИГИНИ 

ОШИРИШ ЧОРА-ТАДБИРЛАРИ Тª¡РИСИДА

ЙИРИК ЭНЕРГЕТИКА ЛОЙИ²АЛАРИГА СТАРТ БЕРИЛДИ

Ўзбекистон Республикаси Президентининг
Ф А Р М О Н И 

Ўзбекистон билан Саудия ўртасидаги кўп қирра-
ли ҳамкорлик ва кенг кўламли шерикликни янада 
кенгайтириш, шу жумладан, олий даражадаги кели-
шувларни сўзсиз амалга оширишнинг долзарб ма-
салалари кўриб чиқилди.

Учрашув аввалида инвестициялар вазири Ўз-
бекистон етакчисига Саудия Арабистони Подшоҳи 
Салмон бин Абдулазиз Ол Сауд ҳамда Валиаҳд, 
Бош вазир Муҳаммад бин Салмон Ол Сауднинг са-
ломи ва энг эзгу тилакларини йўллади.

Давлатимиз раҳбари кейинги йилларда ўзаро 
манфаатли ҳамкорлик жадал ривожланиб бораёт-
ганини катта мамнуният билан қайд этди.

Ўзаро савдо кўрсаткичлари, Ўзбекистон иқ-
тисодиётига, энг аввало, “яшил” энергетика 
соҳасига Саудиянинг тўғридан-тўғри инвес-
тициялари ҳажми, авиақатновлар сони ортиб 
бормоқда.

Саудия тараққиёт фонди кўмагида соғлиқни 
сақлаш, таълим, сув таъминоти ва бошқа йўна-

лишларда бир қатор ижтимоий аҳамиятга эга ло-
йиҳалар амалга оширилмоқда.

Ўзбекистоннинг иқтисодий имкониятларини 
кенгайтириш бўйича қўшма фонд ташкил этил-
моқда.

Саудия делегациясининг бу галги ташрифи 
доирасида кимё, энергетика, қишлоқ хўжалиги, 
фармацевтика, IT ва инфратузилмани ривожлан-
тириш соҳаларида 12 миллиард долларлик ўзаро 
манфаатли лойиҳаларни амалга ошириш бўйича 
келишувлар имзоланди.

Юртимизнинг турли ҳудудларидаги йирик энер-
гетика лойиҳаларини амалга оширишни жадал-
лаштириш муҳимлиги қайд этилди.

Шунингдек, транспорт инфратузилмаси ва ком-
мунал хўжалиги, геология, ирригация, маиший чи-
қиндиларни қайта ишлаш, олий таълим, меҳнат 
миграцияси бўйича умумий қиймати 11 миллиард 
долларлик янги лойиҳа ва дастурларни илгари су-
ришга келишиб олинди.

Ўзбекистонда “яшил” энергетикани ривожлан-
тиришда энг катта сармоядор ва стратегик ҳамкор 
бўлган “ACWA Power” компанияси билан сермаҳ-
сул ҳамкорлик алоҳида қайд этилди. Бугунги кунда 
компания билан биргаликда қиймати 7,5 миллиард 
долларлик лойиҳалар амалга оширилмоқда.

Президентимиз Сирдарё вилоятида 1,5 гига-
ватт қувватли замонавий иссиқлик электр стан-
циясининг фаолияти ҳамда Тошкент вилоятида 
“яшил водород”ни “пилот” тарзда ишлаб чиқариш 
қувватларини барпо этиш ишлари бошланаётга-
нини олқишлади.

Шунингдек, вазир Ҳолид ал-Фалиҳни Ўзбекис-
тон ва Саудия Арабистони ўртасидаги кўп қиррали 
ва ўзаро манфаатли муносабатларни ривожлан-
тиришга қўшган катта ҳиссаси ва ҳар томонлама 
кўмаги учун “Дўстлик” ордени билан тақдирлаш 
маросими бўлиб ўтди.

ЎзА

САУДИЯ АРАБИСТОНИ БИЛАН КЕНГ КªЛАМЛИ ШЕРИКЛИКНИ 
РИВОЖЛАНТИРИШ ЛОЙИ²АЛАРИ МУ²ОКАМА ¯ИЛИНДИ 

Ўзбекистон Республикаси Президенти Шавкат Мирзиёев 27 ноябрь куни Саудия Арабистони Подшоҳлиги 
инвестициялар вазири Ҳолид ал-Фалиҳ бошчилигидаги делегацияни қабул қилди.

Ўзбекистон Республикаси Президенти Шавкат Мирзиёев 27 ноябрь куни Саудиянинг етакчи “ACWA Power” компанияси билан 
амалга оширилаётган лойиҳалар – Сирдарё вилоятида 1500 мегаватт қувватли замонавий буғ-газ электр станциясини тармоққа улаш ҳамда 

Тошкент вилоятида “яшил водород”ни “пилот” тарзда ишлаб чиқариш қувватларини барпо этишни бошлаш маросимида иштирок этди.

Давоми 2-бетдаДавоми 3-бетда

Долзарб мавзу

Ҳар қандай давлат қудратининг 
пойдевори, мамлакатнинг 
эртанги куни қандай бўлиши 
амалдаги таълим-тарбия 
тизимига боғлиқ. Шу боис, давлат 
фуқароларнинг таълимга оид 
ҳуқуқларини амалга оширишни ўз 
зиммасига олади.
Юртимизда ҳам ёшларнинг 
сифатли таълим олиш ҳуқуқини 
тўлақонли таъминлаш мақсадида 
мустаҳкам конституциявий 
асослар яратилган. Бу борадаги 
чора-тадбирлар жорий йил 30 
апрель куни янги таҳрирда қабул 
қилинган Конституциямизда 
қатор янги нормалар билан янада 
такомиллашди. 

²У¯У¯ЛАР ТЕНГ ВА КАФОЛАТЛИ

8 ДЕКАБРЬ – ªЗБЕКИСТОН 
РЕСПУБЛИКАСИ КОНСТИТУЦИЯСИ КУНИ

ХОТИН-¯ИЗЛАРНИ РА²БАРЛИККА 
ТАЙЁРЛАШНИНГ МИЛЛИЙ МОДЕЛИ

Хотин-қизларнинг жамият ва давлат бошқарувида фаол иштирок этиши бугунги куннинг долзарб 
масаласидир. Миллий сиёсатимиз марказида турадиган энг эзгу мақсад оилалар мустаҳкамлигини, 

аёлларимизнинг ҳуқуқий ҳимояси ва осойишта ҳаётини таъминлашдан иборат.

 Шавкат МИРЗИЁЕВ,
Ўзбекистон Республикаси Президенти

Президентимиз БМТ Бош 
Ассамблеяси 78-сессиясидаги нутқида 
мамлакатимизда гендер тенгликка 
эришиш борасидаги тизимли 
ишларни сарҳисоб қилиб, хотин-
қизларнинг давлат бошқарувидаги 
улуши биринчи марта 35 фоизга 
етганини алоҳида қайд этди. 
Ҳақиқатан, жамият фаровонлигини оши-

риш хотин-қизларга эътибор, ҳуқуқ ва ман-
фаатларини таъминлаш масалалари билан 
бевосита боғлиқ. Ўз навбатида, юқоридаги 
кўрсаткичларга асосланиб айтиш мумкинки, 
янги Ўзбекистонда гендер тенгликни таъмин-
лаш масаласи давлат сиёсатининг устувор 
йўналишларидан бирига айланди. 

Ўзбекистон Республикаси Президенти 
Матбуот хизмати суратлари.

ҳар ярим йилда жиноятларнинг ол-
дини олиш ҳамда уларга имкон берган 
омилларни бартараф этиш бўйича кўри-
лаётган чоралар Миллий кенгаш йиғи-
лишларида тегишли давлат органлари 
ва ташкилотларининг биринчи раҳбар-
лари иштирокида танқидий муҳокама 
қилиб борилади.

2. Коррупцияга қарши курашиш бў-
йича 2023-2024 йилларга мўлжаллан-
ган давлат дастури 1-иловага мувофиқ 
тасдиқлансин.

3. 2023 йил 1 декабрдан бошлаб 
Очиқ маълумотлар сифатида жойлашти-
рилиши керак бўлган ижтимоий аҳамият-
га молик маълумотлар рўйхати қуйидаги 
маълумотлар билан тўлдирилсин:

ҳудудлар кесимида “Ҳаж” тадбирига 
бориш учун навбатда турган зиёратчи-
ларнинг ягона онлайн навбати тўғриси-
даги (зиёратга борувчи шахснинг аризаси 
навбатга қўйилган сана ва рўйхатдаги 
тартиб рақами) маълумотлар;

болаларни давлат мактабгача таълим 
ташкилотларига қабул қилиш учун берил-
ган аризалар навбати (рўйхати) тўғриси-
даги (ариза навбатга қўйилган сана, рўй-
хатдаги тартиб рақами, ёш гуруҳи ҳамда 
ташкилот рақами) маълумотлар;

давлат органлари ва ташкилотлари-
да давлат харидларини амалга ошириш 
тартиб-таомилларини белгиловчи харид 
комиссиясининг ички идоравий тартиби 
(низом, регламент, йўриқнома ёки бошқа 
ички идоравий ҳужжат);

марказий, ҳудудий ва тизим ташкилот-
ларида бўш иш ўринлари, ишга қабул қи-
лиш шартлари, номзодларга қўйиладиган 
талаблар ва тақдим қилиниши лозим бўл-
ган ҳужжатлар тўғрисидаги маълумотлар;

давлат органлари ва ташкилотлари 
томонидан нодавлат нотижорат ташки-
лотларга тақдим этилган грант ва иж-
тимоий буюртма лойиҳалари ҳақидаги 
маълумотлар, шу жумладан, ғолиб бўл-
ган нодавлат нотижорат ташкилотлари 
ва уларнинг буюртма доирасида бажар-
ган ишлари юзасидан ҳисоботлари ҳақи-
даги маълумотлар.

4. Агентликнинг қуйидаги жараёнларни 
интернет тармоғи орқали жонли эфирга 
узатиш тартибини жорий этиш тўғрисида-
ги таклифи маъқуллансин:

а) фалсафа доктори (PhD) ва фан док-
тори (DSc) илмий даражасини олиш учун 
илмий кенгаш томонидан ўтказиладиган 
диссертация ҳимояси (ёпиқ илмий ишлар 
бундан мустасно);

б) ўрта-махсус ва профессионал таъ-
лим муассасаларининг, (шу жумладан, 
“Темурбеклар мактаблари” ҳарбий-ака-
демик лицейларининг) тест синовлари 
ҳамда Президент, ижод ва ихтисослашти-
рилган мактабларга кириш имтиҳонлари;

в) олий таълим муассасалари база-
сидаги ҳарбий таълим факультетларига 
(ҳарбий кафедра) қабул қилишдаги сара-
лаш танловларининг қуйидаги босқичла-
ри:

умумжисмоний тайёргарликни баҳо-
лаш;

чақириққача бошланғич тайёргарлик 
дастури бўйича билим даражасини баҳо-
лаш.

5. Агентликка давлат органлари ва 
ташкилотларининг қайта алоқа тизими 
самарадорлиги даражасини баҳолаш 
мақсадида “Қайта алоқанинг сирли ми-
жози” тадбирларини ташкил этиш ва ўт-
казиш вазифаси юклатилсин.

6. Белгилансинки, “Қайта алоқанинг 
сирли мижози” тадбири:

давлат органлари ва ташкилотла-
ридаги ишонч телефонларининг (Call-
марказ) ҳамда уларнинг расмий веб-
сайтларида эълон қилинган телефон 
рақамларининг доимий равишда ишчи 

ҳолатдалиги, маълумотлар алмаши-
нуви самарадорлиги, қайта алоқанинг 
мавжудлиги, шу жумладан, тезкорли-
ги ва белгиланган муддатларда амал-
га оширилиши даражасини текшириш 
мақсадида ўтказилади;

Агентликнинг масъул ходимлари то-
монидан алоқа воситаларидан (телефон 
қўнғироқлари, электрон почта ва бошқа 
алоқа каналлари) фойдаланган ҳолда 
масофавий тартибда ўтказилади;

натижалари бўйича давлат органлари 
ва ташкилотларига ўзининг очиқликни 
таъминлашга оид фаолиятини яхшилаш 
ҳамда такомиллаштириш учун кўриб чи-
қилиши мажбурий бўлган тақдимнома 
юборилади.

Бунда қуйидагилар тақиқланади:
“Қайта алоқанинг сирли мижози” тад-

бирини ўтказишда ҳуқуқбузарликлар со-
дир этишга оғдириш ва ундаш, шу жум-
ладан, низоли, баҳсли ҳолатларни ва 
камчиликларни сунъий равишда келти-
риб чиқариш;

“Қайта алоқанинг сирли мижози” тад-
бирини ўтказишда Агентлик масъул хо-
димларидан ташқари бошқа шахслардан 
фойдаланиш;

ўрганиш объектига ташриф буюриш.
Тадбир натижалари бўйича аниқлан-

ган камчиликлар вазирлик ва идоралар 
ходимларини жавобгарликка тортиш 
учун асос бўлмайди, иш берувчи томо-
нидан шахсий ташаббус кўрсатилган 
ҳолатлар бундан мустасно.

7. Агентлик (А.Бурханов) халқаро таш-
килотлар ва хорижий экспертларни жалб 
этган ҳолда:

уч ой муддатда давлат органлари 
ва ташкилотларининг очиқликни таъ-
минлашга масъул ходимларини очиқ-
лик соҳасидаги миллий қонунчилик ва 
халқаро стандартлар талаблари бўйи-
ча ўқитишга қаратилган онлайн малака 
ошириш тизимини электрон платформа 
асосида йўлга қўйсин;

электрон платформа орқали ўқити-
лиши лозим бўлган давлат органлари 
ва ташкилотлари, шунингдек, уларнинг 
масъул ходимлари рўйхати ва аниқ муд-
датларини ишлаб чиқиб, Вазирлар Маҳ-
камасига киритсин;

электрон платформа ўқув модулларини 
якуни бўйича ҳар бир тингловчи эгаллаган 
билим ва малакаси тест синовидан ўтка-
зилиб, натижаларини тўпланган баллар 
рейтинги асосида очиқ эълон қилиб бориш 
тартибини жорий этсин;

электрон платформа модуллари қо-
нунчилик ҳужжатларида белгиланган та-
лаблар, хорижий мамлакатларнинг илғор 
тажрибаси ва халқаро стандартлар та-
лабларидан келиб чиқиб, мунтазам тако-
миллаштириб (тўлдириб) борсин.

8. Ўзбекистон Республикаси Прези-
дентининг 2021 йил 16 июндаги “Давлат 
органлари ва ташкилотларининг фао-
лияти очиқлигини таъминлаш, шунинг-
дек, жамоатчилик назоратини самарали 
амалга оширишга доир қўшимча чора-
тадбирлар тўғрисида”ги ПФ-6247-сон 
Фармонига 2-иловага мувофиқ қўшимча 
киритилсин.

9. Агентлик уч ой муддатда қонунчилик 
ҳужжатларига ушбу Фармондан келиб чи-
қадиган ўзгартириш ва қўшимчалар тўғри-
сида Вазирлар Маҳкамасига таклифлар 
киритсин.

10. Мазкур Фармоннинг ижросини са-
марали ташкил қилишга масъул ва шах-
сий жавобгар этиб Коррупцияга қарши 
курашиш агентлиги директори А.Э.Бурха-
нов белгилансин.

11. Фармон ижроси учун масъул идо-
ралар фаолиятини мувофиқлаштириш ва 
назорат қилиш Ўзбекистон Республикаси-
нинг Бош вазири А.Н.Арипов зиммасига 
юклансин.

Кейинги йилларда бу соҳада қабул 
қилинган қонун ҳужжатлари, уларни 
амалда кенг жорий этишга қаратилган 
амалий чора-тадбирлар хотин-қизлар-
нинг ҳуқуқлари, эркинликлари ва қо-
нуний манфаатларини ишончли таъ-
минлаш, давлат ва жамият ҳаётидаги 
ўрнини янада мустаҳкамлашга хизмат 
қилмоқда.

Хотин-қизларнинг ижтимоий, сиё-
сий фаоллиги ва давлат бошқаруви-
нинг қарорлар қабул қилиш жараёни-
даги иштироки мамлакат тараққиёти 
учун муҳим аҳамиятга эга. Дарҳақи-
қат, зиммасидаги вазифалар ижроси 
ва ижро интизомига катта масъулият 
билан ёндашиши, ишчанлик салоҳия-
ти, мулоқот кўникмалари яхши ри-
вожлангани, тезкор ва қатъият билан 
қарор қабул қила олиш маҳорати ва 
бу жараёнда бошқа инсонлар фикри-
ни ҳам инобатга олиб, хулоса қилиш 
хусусияти давлат хизматида хотин-
қизларнинг ўзига хос ўрин тутишини 
кўрсатиб турибди.

Шу туфайли давлат бошқаруви-
да хотин-қизлар салмоғини ошириш, 
хусусан, салоҳиятли раҳбар аёллар 
корпусини шакллантириш давлат фу-
қаролик хизматини ривожлантириш 
кун тартибидаги энг долзарб масала-
лардан бирига айланди.

Давлат хизматини ривожлантириш 
агентлиги томонидан очиқ танловлар 
йўлга қўйилганидан сўнг амалда барча 
учун бир хил талаблар белгиланди, иш 
берувчи, кадрлар бошқармаси вакил-
лари ва номзодлар ўртасидаги инсон 

омили чекланди. Бу, албатта, хотин-
қизларнинг давлат хизматига кириш 
имкониятларини янада кенгайтирди. 

Авваллари аёллар давлат хиз-
матига кирганларнинг 5-8 фоизини 
ташкил этган бўлса, энди танлов ғо-
либларининг қарийб 34 фоизи хотин-
қизлардир.  

Бугунги кунга қадар очиқ танловлар-
да 1,87 миллион номзоддан ариза ке-
либ тушган бўлса, шулардан 437 минг-
дан ортиғи (25 фоиз) аёллар. Мазкур 
танловларда 53 минг 68 фуқаро ғолиб 
бўлган бўлса, уларнинг 17 минг 969 на-
фари хотин-қизлардир. 

Кадрлар сиёсатидаги гендер тенг-
ликни таъминлашнинг биринчи йўна-

КОРРУПЦИЯГА ¯АРШИ КУРАШИШ 
ТИЗИМИНИ ЯНАДА ТАКОМИЛЛАШТИРИШ 

²АМДА ДАВЛАТ ОРГАНЛАРИ ВА 
ТАШКИЛОТЛАРИ ФАОЛИЯТИ УСТИДАН 
ЖАМОАТЧИЛИК НАЗОРАТИ ТИЗИМИ 

САМАРАДОРЛИГИНИ ОШИРИШ 
ЧОРА-ТАДБИРЛАРИ Тª¡РИСИДА

Ўзбекистон Республикаси 
Президентининг
Ф А Р М О Н И 

Бошланиши 1-бетда

Бошланиши 1-бетда

Ўзбекистон Республикаси
           Президенти                         Ш. МИРЗИЁЕВ

Тошкент шаҳри,
2023 йил 27 ноябрь

Долзарб мавзу

ХОТИН-¯ИЗЛАРНИ РА²БАРЛИККА 
ТАЙЁРЛАШНИНГ МИЛЛИЙ МОДЕЛИ

лиши энг салоҳиятли хотин-қизларни 
давлат хизматига жалб қилиш, улар 
учун давлат хизмати жозибадорлиги-
ни ошириш бўлса, иккинчи катта бир 
йўналиш давлат хизмати бошқаруви-
да юқори қобилиятли — HiPo (High 
potential) эгалари бўлган аёл кадр-
ларни тизимли равишда раҳбарлик 
лавозимларига тайёрлаб, салоҳият-
ли раҳбар аёллар корпусини шакл-
лантиришдан иборат.

БМТ Тараққиёт дастурининг давлат 
бошқарувида гендер тенгликни таъ-
минлаш бўйича ҳисоботидаги давлат 
идораларида қарорлар қабул қилишда 
аёлларнинг тенг иштироки бўйича таҳ-
лилларига кўра, дунё бўйлаб 46 фоиз 
давлат хизматчилари хотин-қизлар бў-
либ, уларнинг фақат 31 фоизи юқори 
раҳбарлик лавозимларида фаолият 
юритади. Бу эса “ойнали шифт” муам-
моси сабабли аёл ходимлар кўпроқ 
қуйи ва ўрта бўғинларда қолиб кетаёт-
ганини ва бу ҳолат бутун дунё мамла-
катлари учун бирдай долзарб масала 
эканини кўрсатиб турибди. 

Психолог ва социологлар фикри-
ча, профессионал раҳбар — жин-
сидан қатъи назар, муваффақиятли 
бошқарув учун муайян хусусиятларга 
эга бўлган шахс. Самарали бошқа-
рув ва менежмент учун раҳбарнинг 

гендер муносабатлардаги ўрни эмас, 
балки масалани ҳал этишда устувор-
ликларни тўғри белгилай олиши, жа-
моани йўналтира билиш қобилияти, 
ресурсларни рационал тақсимлаш 
асосида мақсадларга тўлиқ эришиши 
каби касбий компетенциялари мав-
жудлиги муҳим аҳамиятга эга. 

Бироқ вертикал сегрегация ва 
“ойнали шифт” муаммоси мавжудли-
ги туфайли аёлларимиз амалиётда 
кўпроқ ўрта ва қуйи бўғин раҳбарлик 
лавозимларида фаолият юритиши-
га тўғри келмоқда. Бундай ҳолатга 
сабаб сифатида эса раҳбарлик маж-
бурияти юқорилиги ва бунинг учун 
аёлларнинг профессионал малакаси, 

билим ва салоҳияти тегишли раҳбар-
лик лавозимига мувофиқ эмаслигини 
кўрсатиб ўтишимиз мумкин.

Мутахассисларни яхши раҳбар 
кадр қилиб шакллантириш учун эса 
уларда кадрлар билан самарали иш-
лаш ва бошқарувда оптимал қарор-
лар қабул қилиш, инсон  ресурсларини 
ривожлантириш, инновацияларни 
йўлга қўйиш, танқидий ва тизимли 
фикрлаш ҳамда раҳбарлик компетен-
цияларида зарур юмшоқ кўникмалар-
ни (soft skills) шакллантириш талаб 
этилади.

Шу боис, агентлигимиз томонидан 
Оила ва хотин-қизлар қўмитаси ҳам-
да Давлат бошқаруви академияси 
билан ҳамкорликда давлат органла-
рида фаолият юритаётган энг сало-
ҳиятли хотин-қизларни раҳбарликка 
тайёрлашга қаратилган 2 ойлик, 552 
соатдан иборат “Раҳбар аёллар мак-
таби” ўқув дастури ишлаб чиқилди. 

Дастурга мувофиқ, давлат бошқа-
рувининг турли соҳаларида фаолият 
юритаётган, юқори касбий салоҳият-
га эга, ташаббускор ва ислоҳотлар-
ни амалга оширишда фаол иштирок 
этаётган 100 нафар ёш раҳбар аёл 
танлаб олиниб, улар учун Давлат бош-
қаруви академиясида икки мавсумда 
ўқув машғулотлари ташкил этилди. 

Мазкур дастур доирасида тинг-
ловчилар раҳбар аёллар фаолиятига 
доир миллий ва хорижий тажриба, 
натижага йўналтирилган бошқарув, 
бошқарувда аёлларнинг тарихий ва 
гендер аспектлари, давлат сиёсати 
соҳалари, шунингдек, ҳудудларни жа-
дал ривожлантириш, давлат бошқа-
рувини рақамлаштириш, коррупцияга 
қарши курашиш каби йўналишларда 
билимларини оширди. 

Машғулотларни ўтказиш учун ва-
зирлик ва идораларнинг тажрибали 
раҳбарлари, юқори малакали эксперт 
ва амалиётчилар жалб қилинди. Шу-
нингдек, тингловчилар учун турли ма-
даний тадбирлар ташкил этилди. Курс 
якуни бўйича тингловчилар ўзлаштир-
ган мавзулар юзасидан тест синовла-
ри, уларнинг психологик портретини 
аниқлаш мақсадида махсус сўровно-
малар ўтказилди ҳамда компетенция-
лар бўйича суҳбатлар ташкил этилди.

“Раҳбар аёллар мактаби” ўқув 
дастури якунларига кўра, номзодлар 
Миллий кадрлар захираси маълу-
мотлар базасига киритилди. Ҳозир 
хорижий тил кўникмалари юқори бўл-
ган хотин-қизларни нуфузли хорижий 
таълим муассасаларида стажировка 
ўташ ҳамда энг салоҳиятли ва муно-
сиб номзодларни юқори турувчи раҳ-
барлик лавозимларига тавсия этиш 
жараёни кечмоқда.

Президентимизнинг 2022 йил 1 
мартдаги “Оила ва хотин-қизлар 
билан ишлаш, маҳалла ва нуроний-
ларни қўллаб-қувватлаш тизимини 
такомиллаштириш чора-тадбир-
лари тўғрисида”ги фармони билан 
барча шаҳар, шаҳарча, қишлоқ ва 
овуллардаги ҳар бир маҳаллада хо-
тин-қизлар фаоли лавозими жорий 
этилди. Бу орқали раҳбар аёлларни 
шакллантиришнинг амалий макта-
би яратилди. Ҳозир маҳаллаларда 
қарийб 10 минг хотин-қизлар фао-
ли, ўрта бўғинда эса 207 аёл ҳоким 
ўринбосари — оила ва хотин-қизлар 
бошқарма ва бўлимлари бошлиқла-
ри лавозимларида фаолият юрит-
моқда. 

Давлат хизматини ривожлантириш 
агентлиги томонидан уларнинг фао-
лият самарадорлиги, яъни KPI ти-
зими бўйича энг юқори натижаларга 
эришганлари Миллий кадрлар захи-
расига киритилиб, юқори раҳбарлик 
лавозимлари учун мақсадли тайёр-
ланмоқда. 

Хотин-қизларни раҳбарликка мақ-
садли тайёрлаш учун Қорақалпоғистон 
Республикаси Вазирлар Кенгаши Раиси 
ўринбосарлари, вилоятлар ва Тошкент 
шаҳри ҳокими  ўринбосарлари ҳамда 
туман (шаҳар) ҳокимлари лавозимига 
57 нафар, вазирлик ва идораларнинг 
раҳбар ўринбосари лавозимларига 
19 нафар, “Салоҳиятли кадрлар за-
хираси”га 100 нафар, шунингдек, “Ёш 
раҳбар кадрлар” захирасига 10 нафар 
хотин-қиз саралаб олиниб, Миллий 
кадрлар захираси базасига киритилди. 
Шу билан бирга, Давлат бошқаруви 
академиясида ташкил этилган махсус 
қисқа муддатли ўқув курсларида дав-
лат органларида фаолият юритаётган 
10 минг 196 хотин-қизнинг малакаси 
оширилди. 

Бугунги гендер тенгликни таъмин-
лаш сиёсати негизида амалга ошири-
лаётган, юқорида сарҳисоб қилинган 
чора-тадбирлар натижасида хотин-
қизларни раҳбарликка тайёрлашнинг 
ўзига хос миллий модели шакллан-
моқда. 

Ушбу йўналиш доирасида белги-
лаб олинган вазифаларни самарали 
ижро этиш, мақсадли кўрсаткичларга 
эришиш учун бу борадаги ислоҳот-
лар изчиллигини таъминлаш долзарб 
аҳамият касб этади. Бунда раҳбарлик 
лавозимида фаолият юритаётган хо-
тин-қизларга бўлган салбий муноса-
батларни (стереотиплар) ўзгартириш, 
уларнинг ижтимоий ва сиёсий ҳаёт-
даги ўрнини ошириш бўйича кенг жа-
моатчилик иштирокини кучайтириш 
муҳим аҳамиятга эга. 

Ҳозирги вақтда аёл раҳбарлар-
га нисбатан жамиятда ишончсизлик 
ҳолатлари мавжудлиги боис, раҳбар 
хотин-қизларимиз янада билимли ва 
тажрибали бўлиши талаб этилади. 
Бунинг учун эса уларнинг сиёсий ва 
ҳуқуқий билимини ошириш, касбий 
билим ва малакасини ривожланти-
риш ҳамда уларни раҳбарлик ла-
возимларига мақсадли тайёрлашга 
қаратилган ишларни тизимли йўлга 
қўйиш долзарб масала ҳисобланади.

Лавозимдан ўсишда аёллар учун 
“ойнали шифт” ва гендернинг верти-
кал сегрегацияси муаммоси сабаб-
ларини бартараф этиш, улар учун 
“карьера модели” самарали амалга 
оширилишини назорат қилишда дав-
лат ташкилотларидаги хотин-қизлар 
ва эркаклар учун тенг ҳуқуқ ҳамда 
имкониятларни таъминлаш бўйича 
маслаҳат кенгашлари масъулиятини 
кучайтириш муҳимдир. 

Давлат хизматининг турли йўна-
лишларида фаолият юритаётган 
хотин-қизлар мавқеини оширишга 
қаратилган, хусусан, давлат бошқа-
рувининг турли бўғинларида муваф-
фақиятларга эришаётган хотин-қиз-
лар тўғрисида телевизион дастурлар 
яратиш, давра суҳбатлари ўтказиш, 
ижтимоий роликлар ишлаб чиқиш, 
миллий сериалларда давлат хизма-
тида фаолият юритаётган аёллар-
нинг ижобий имижини шаклланти-
ришга эътибор қаратиш зарур. 

Хотин-қизларни раҳбарликка тай-
ёрлашнинг ўзига хос миллий модели 
асосида давлат хизматида билимли 
ва ташаббускор, бошқарувга оид ком-
петенцияларни самарали ўзлаштир-
ган салоҳиятли раҳбар аёллар корпу-
сини шакллантириш мумкин бўлади. 
Бу эса, ўз навбатида, ижтимоий-сиё-
сий  ҳаётимизнинг турли  соҳаларини 

янада  ривожлантиришда муҳим омил 
бўлиш билан бирга, ҳар томонлама 
соғлом, юксак тафаккурли, Учинчи 
Ренессанс пойдеворини яратишга 
қодир, билимдон, иқтидорли авлод-
ни вояга етказишдек улуғ мақсади-
мизни ҳам амалга оширишга хизмат 
қилади.

Фарангиз АВАЗБЕКОВА,
Ўзбекистон Республикаси 
Президенти ҳузуридаги 
Давлат хизматини 
ривожлантириш 
агентлиги масъул 
ходими, юридик фанлар 
бўйича фалсафа доктори

Хотин-қизларни раҳбарликка тайёрлашнинг 
ўзига хос миллий модели асосида давлат 
хизматида билимли ва ташаббускор, 
бошқарувга оид компетенцияларни самарали 
ўзлаштирган салоҳиятли раҳбар аёллар 
корпусини шакллантириш мумкин бўлади. 
Бу эса, ўз навбатида, ижтимоий-сиёсий 
ҳаётимизнинг турли соҳаларини янада 
ривожлантиришда муҳим омил бўлиш 
билан бирга, ҳар томонлама соғлом, юксак 
тафаккурли, Учинчи Ренессанс пойдеворини 
яратишга қодир, билимдон, иқтидорли авлодни 
вояга етказишдек улуғ мақсадимизни ҳам 
амалга оширишга хизмат қилади.

Буни биргина 50-модда мисолида 
таҳлил қилишимиз мумкин.

Биринчидан, унда давлат уз-
луксиз таълим тизими, унинг 
ҳар хил турлари ва шакллари, 
давлат ва нодавлат таълим таш-
килотлари ривожланишини таъ-
минлаши қайд этилган. Бу мак-
табгача таълим-тарбиядан то олий 
таълимгача ҳамда бошқа таълим 
турларини, шунингдек, таълим-
нинг кундузги, сиртқи, кечки, ма-
софавий, оилада таълим олиш, 
мустақил таълим олиш, инклюзив 
таълим ва ҳоказо шаклларини 
ташкил этиш ва фаолият юрити-
шига имконият яратади.

Иккинчидан, давлат мактабгача 
таълим ва тарбияни ривожланти-
риш учун шарт-шароитлар ярати-
ши белгиланган. Бу, ўз навбатида, 
давлат янги мактабгача таълим таш-
килотларини қуриш, мавжудларини 
таъмирлаш, жумладан, давлат, дав-
лат-хусусий шериклик ва хусусий 
боғчаларни кўпайтириш, янги боғ-
чаларни ташкил этишга имтиёз ва 
субсидиялар бериш, пировардида 
болаларни мактабгача таълим би-
лан қамраб олишни юқори кўрсат-
кичларга етказиш чоралари кўриши-
ни англатади.

Учинчидан, давлат бепул уму-
мий ўрта таълим ва бошланғич 
профессионал таълим олишни 
кафолатлаши ҳамда умумий ўрта 
таълим мажбурийлиги мустаҳ-
камланган. Бу мактаб ёшидаги ҳар 
қандай бола, албатта, мактабда 
ўқиши шартлигини ҳамда бунга тўс-
қинлик қилишга ҳеч кимнинг ҳаққи 
йўқлигини билдиради ва ушбу маж-
бурият таълим олувчига ҳам, таълим 
ташкилотига ҳам бирдек масъулият-
ни юклайди.

Тўртинчидан, мактабгача таъ-
лим ва тарбия, умумий ўрта таъ-
лим давлат назоратида экани, шу-
нингдек, таълим ташкилотларида 
алоҳида таълим эҳтиёжларига эга 
болалар учун инклюзив таълим 
ва тарбия таъминланиши мустаҳ-
камлаб қўйилган.

Илгари фақатгина мактаб иш-
лари давлат назоратида эди, эн-
диликда эса мактабгача таълим 
ҳам давлат назоратига ўтказилди. 
Натижада боғча ва мактабларда 
болаларнинг хавфсизлиги ва сало-
матлиги, санитария-гигиена талаб-
ларига риоя этилиши, миллий ва 
умуминсоний қадриятларга асос-
ланган тарбия, таълимнинг юқори 
сифати ва мазмундорлиги таъмин-
ланмоқда.

Ушбу нормалар жисмоний, ақ-
лий, сенсор (сезги) ёки руҳий нуқ-
сонлари бўлган болалар учун таъ-
лим ташкилотларида инклюзив 
таълим ташкил этиш ва шундай 

Бу жараёнда саноат ишлаб чиқаришини 
янада ривожлантиришни қўллаб-қувват-
лаш, инфратузилма муаммоларини бар-
тараф этиш ва инновацион лойиҳаларни 
амалга ошириш муддатларини қисқарти-
риш мақсадида тадбиркорликни қўллаб-
қувватлашнинг янги воситаси сифатида са-
ноат ипотекаларидан фойдаланиш таклиф 
қилинмоқда. 

Саноат ипотекаси кичик ва ўрта бизнес 
учун давлат томонидан қўллаб-қувватлана-
диган кредит бўлиб, саноат ишлаб чиқари-
ши учун кўчмас мулк сотиб олиш мумкин. 
Бу эса саноат соҳасида тадбиркорларнинг 
чекланган молиявий ресурслари шарои-
тида ишлаб чиқаришни йўлга қўйиш ёки 
янгилаш учун ресурс имкониятларини кен-
гайтириш, маҳаллий хомашё базасидан 
самарали фойдаланиш ва илғор техноло-
гияларга асосланган саноатни ривожланти-

риш, импорт ўрнини босиш мақсадида тад-
биркорларга “тайёр бизнес” шаклида бино 
ва иншоотларни бериш имконини яратади. 

Монополиянинг иқтисодиёт ривожига 
салбий таъсирини инобатга олиб, стратегия-
да бундай соҳаларни бозор тамойилларига 
изчил ўтказиш, иқтисодиётда хусусий сектор 
улушини ошириш, тадбиркорларга эркин 
фаолият юритиши учун қулай шароитлар 
яратиш кўзда тутилган. Бунда иқтисодиётда 
нодавлат сектор улушини 85 фоизга етка-
зиш, давлат улуши мавжуд 2,3 мингта корхо-
на сонини олти баробар камайтирган ҳолда 
17 турдаги давлат монополиясини бекор қи-
лиш, ушбу соҳаларга хусусий секторни кенг 
жалб этиш мақсад қилинган.

Шунингдек, темир йўлда ташиш, авто-
мобиль йўлларини қуриш ва бошқариш, газ 
ва электр етказиб бериш хизматлари кўр-
сатиш, ирригация, чиқиндиларни қайта иш-
лаш, ижтимоий объектларда энергетика ва 
иссиқлик таъминоти тизимини бошқариш 
каби давлат монопол соҳаларида хусусий 

Давлат мактабгача таълим ва тарбияни 
ривожлантириш учун шарт-шароитлар яратиши 
белгиланган. Бу, ўз навбатида, давлат янги 
мактабгача таълим ташкилотларини қуриш, 
мавжудларини таъмирлаш, жумладан, давлат, 
давлат-хусусий шериклик ва хусусий боғчаларни 
кўпайтириш, янги боғчаларни ташкил этишга 
имтиёз ва субсидиялар бериш, пировардида 
болаларни мактабгача таълим билан қамраб 
олишни юқори кўрсаткичларга етказиш чоралари 
кўришини англатади.

Жамшидхон НУРИТДИНОВ,
Адлия вазирлиги бошқарма бошлиғи

нуқсонларга эга болаларнинг як-
каланиб қолмаслиги, жамиятнинг 
тўлақонли аъзоси сифатида шакл-
ланиши, камол топиши учун жуда 
муҳим.

Шу ўринда инклюзив таълим 
нима эканига ҳам изоҳ бериб ўтиш 
жоиз. Бундай усулда алоҳида таъ-
лим эҳтиёжлари ва индивидуал 
даражаларнинг хилма-хиллигини 
ҳисобга олган ҳолда барча таълим 
олувчилар учун тенг имкониятлар 
таъминланади.

Инклюзив таълимнинг мақсади 
алоҳида таълим эҳтиёжлари бўл-
ган ўқувчилар учун мактабда мах-

сус восита ва методларни қўллаш 
орқали махсус педагогларни жалб 
этган ҳолда тўсиқсиз мослаштирил-
ган таълим муҳитини яратиш, улар-
нинг жамиятга самарали мослашу-
ви ҳамда тўлақонли уйғунлашувига 
хизмат қиладиган сифатли умумий 
ўрта таълим беришни таъминлаш-
дан иборат.

Унинг вазифалари қуйидагилар:
— ривожланишнинг турли имко-

ниятларига эга бўлган ўқувчилар 
учун ҳар қандай камситилишни ис-
тисно қиладиган, барча болаларга 
тенг муносабатда бўлишни таъмин-
лайдиган ягона мослаштирилган иж-
тимоий муҳит яратиш;

— жамоатчилик ҳамда таълим 
жараёнининг барча иштирокчила-
рида алоҳида таълим эҳтиёжлари 
бўлган ўқувчилар муаммоларига 
нисбатан бағрикенглик муносабати-
ни шакллантириш;

— таълим жараёнида соғлом бо-
лалар билан бир қаторда алоҳида 
таълим эҳтиёжлари бўлган болалар-
нинг ақлий ва ижтимоий салоҳияти-
ни ривожлантириш;

— барча ўқувчилар учун давлат 
таълим стандартларига мувофиқ 
умумий ўрта таълим дастурларини 
ўзлаштириш учун имконият яра-
тиш;

— ўқувчиларнинг ҳар томонлама 
ривожланиши, эмоционал-иродавий 
соҳаси, билиш фаолиятини фаол-
лаштириш, ижтимоий кўникма ва 
салоҳиятини шакллантириш учун 
шарт-шароит яратиш;

— алоҳида таълим эҳтиёжла-
ри бўлган болаларни тарбиялаёт-
ган оилаларга маслаҳат ёрдами 
бериш ҳамда ота-оналарни фар-
зандларига таълим-тарбия бериш, 
педагогик технологиялар, таълим-
тарбия метод ва воситаларини 
қўллаш соҳасида хабардорлик да-
ражасини ошириш, уларни психо-
логик-педагогик жиҳатдан қўллаб-
қувватлаш.

Мамлакатимизда инклюзив таъ-
лимни ташкил этиш соҳасида қатор 
муаммо ва камчиликлар мавжуд 
эди. Жумладан, алоҳида таълим 
эҳтиёжлари бўлган болалар ўқити-
ладиган айрим таълим муассаса-
ларида улар учун тўсиқсиз муҳит 
ва имкониятлар яратилмаганди. 
Шунингдек, ушбу таълим муасса-
салари зарур адабиётлар, мето-
дик қўлланмалар, турли касбларга 
ўқитишга мўлжалланган ускуна ва 
жиҳозлар билан тўлиқ таъминлан-
маганди.

Бундан ташқари, 2020 йилдаги 
статистикага кўра, юртимизда 3,2 
мингдан ортиқ умумий ўрта таълим 
мактабида 13 мингга яқин ўқувчи 
инклюзив таълим билан қамраб 
олинганди. Бу борадаги мавжуд 
муаммо ва камчиликларни барта-
раф этиш мақсадида 2020 йилдан 
инклюзив таълимга жиддий эътибор 
қаратилди. Хусусан, янги таҳрирда 
қабул қилинган “Таълим тўғрисида”-
ги қонунга илк бор инклюзив (уйғун-
лашган) таълим шакли ва тушунчаси 
киритилди.

Шу билан бирга, 2020 йил 13 ок-
тябрда Президентимизнинг “Ало-
ҳида таълим эҳтиёжлари бўлган 
болаларга таълим-тарбия бериш 
тизимини янада такомиллаштириш 
чора-тадбирлари тўғрисида”ги қаро-
ри қабул қилинди. Ушбу қарор билан 
алоҳида таълим эҳтиёжлари бўлган 
болалар таълимини 2025 йилгача 

ривожлантиришнинг мақсадли кўр-
саткичлари тасдиқланиб, унда 2025 
йилгача алоҳида таълимга эҳтиёжи 
бор болаларнинг 40 фоизи одатий 
мактабларга жалб қилиниши ҳамда 
умумий ўрта таълим муассасалари-
нинг 51 фоизида инклюзив таълим 
тизими жорий қилиниши назарда 
тутилди.

Бир сўз билан айтганда, халқа-
ро ҳуқуқнинг умумэътироф этилган 
принцип ва нормалари ҳамда илғор 
хорижий давлатлар тажрибаси асо-
сида қабул қилинган янги таҳрирда-
ги Конституциянинг 50-моддаси ҳар 
бир фуқаронинг таълим олиш ҳуқуқи 
тўлиқ таъминланиши, алоҳида таъ-
лим эҳтиёжлари бўлган болаларни 
инклюзив шаклда таълим олишига 
тенг имкониятлар яратиб берилиши, 
шунингдек, давлат ва нодавлат таъ-
лим ташкилотлари янада ривожла-
нишига хизмат қилади.

ОРТДА — ¯ªЛ МЕ²НАТИ, 
ОЛДИНДА — ТАРА¯¯ИЙ ЭТИШ 

МАСЪУЛИЯТИ

Назарали НОРБОЕВ,
Қонунчилик ва ҳуқуқий сиёсат 
институти бош илмий ходими

шериклик механизмларини кенг жорий 
этиш режалаштирилган.

Таълимни ривожлантиришда хусусий 
сектор имкониятларидан тўлиқ фойдала-
ниш мақсадида келгуси беш йилда нодавлат 
умумий ўрта таълим ташкилотлари фаолия-
тини йўлга қўйиш учун 1 триллион сўм им-
тиёзли кредит ажратиш белгиланган. 2024 
йилдан бошлаб, ҳар йили давлат-хусусий 
шериклик асосида камида 100 тадан уму-
мий ўрта таълим муассасаси  қурилиши бў-
йича шартномалар тузиш кўзда тутилмоқда.

Шу пайтгача, асосан, давлат корхона-
ларига тегишли бўлган стратегик фойдали 
қазилма конларини маҳаллий тадбиркор-
лик субъектларига бериш амалиётини кен-
гайтириш, олтин, кумуш, рангли металлар, 
вольфрам, кўмир ҳамда норуда конларга 
берилган рухсатномалар сонини 4 баробар 
ошириш ҳам 2030 йилгача кўзланган мақ-
садлардан бири ҳисобланади.

Бунинг иқтисодий аҳамияти жуда катта. 
Биринчидан, стратегик фойдали қазилма-
лардан тўғри ва самарали фойдаланиш 
имконияти, иккинчидан, хусусий секторда 
яна кўплаб иш ўринлари пайдо бўлади. 

Сувни қайта ишлаш, етказиш ва тақ-
симлаш тизимига хусусий секторни жалб 
этиш, далага сув етказадиган объектларни 
тадбиркорлар бошқарувига бериш бўйича 
дастлабки қадам қўйилди. Президентимиз-
нинг жорий йил 24 октябрдаги “Ичимлик сув 
таъминоти ва оқова сув тизимини янада 
такомиллаштириш бўйича қўшимча чора-
тадбирлар тўғрисида”ги қарорига мувофиқ, 
Когон, Ширин, Янгиер, Бекобод ва Янгийўл 
шаҳарларида ичимлик ва оқова сув таъми-
ноти хусусий секторга бериладиган бўлди. 
Бунда тадбиркорлик субъектларига кўрса-
тилаётган барча хизматлар “ягона дарча” 

тамойили асосида онлайн портал орқали 
амалга оширилади ва хизмат кўрсатиш вақ-
ти ўртача уч баробар қисқартирилади.

Шаҳарлар ҳамда аҳолиси 300 мингдан 
кўп бўлган туманларда IT, таълим, тиб-
биёт, юридик, санъат, туризм, меҳмонхона, 
умумий овқатланиш ҳамда транспорт каби 
замонавий бозор хизматларини ривож-
лантириш орқали мамлакатимиз ҳудудида 
хизмат кўрсатиш ва сервис соҳалари ҳаж-
мини уч баробар ошириш кўзда тутилган. 
Шунингдек, шаҳарлар марказида хизмат 
кўрсатишга ихтисослашган марказий кўча-
лар ташкил этиш орқали 36 мингта, янги 
массивлар ва халқаро автомобиль йўллари 
бўйида олти мингта савдо ва сервис объ-
екти қурилади. Зарурий инфратузилмаси 
мавжуд ва аҳоли гавжум бўлган кўчалар-
нинг 233 мингта бўш ер майдонини аукцион 
савдоларга чиқариш ҳамда маиший, сайил-
гоҳ ва кўнгилочар хизматларни ривожлан-
тириш орқали тадбиркорлик субъектлари 
сонини ошириш режалаштирилган.

Бу бир қарашда оддий ишлардек тую-
лиши мумкин. Лекин иқтисодий жиҳат-
дан таҳлил қилсак, биргина йўл бўйи 
 инфратузилмасини ривожлантиришга доир 
стратегик мақсадларни амалга ошириш би-
лан юзлаб оилалар доимий даромад ман-
баига эга бўлади. 

Оилавий тадбиркорликни янада ривож-
лантириш ҳамда унинг асосида бандлик-
ни таъминлашда оддий қўл меҳнатидан 
саноатлашган ишлаб чиқариш босқичига 
ўтиш, бунга керакли ускуна сотиб олиш 
учун имтиёзли кредит миқдорини 100 
миллион сўмгача ошириш кўзда тутил-
моқда.

Тадбиркорлик фаолияти ривожига бе-
восита таъсир қилувчи омиллардан бири 
солиқ сиёсатининг барқарорлиги ҳисобла-
нади. Амалиётда тадбиркорлар йил охи-
рида кейинги йил учун солиқ ставкалари 
миқдорини билмайди. Ваҳоланки,  ҳар қан-

дай корхонанинг иқтисодиёти кўп жиҳатдан 
ушбу ҳисоб-китобларга боғлиқ бўлиб, кела-
жак учун прогнозларни тўғри белгилашда 
муҳим роль ўйнайди.

Илмий ўрганишларда барқарор иқти-
содий ривожланиш учун солиқ шартлари 
ўзгармас сақланиши, масалан, ставка-
лар оширилмаслиги энг яхши стратегия 
сифатида топилган. Солиқ тизимининг 
барқарор бўлиши нисбатан паст со-
лиқ ставкаларини тақдим этишдан кўра 
фойдалироқ бўлиши мумкин. Чунки у 
тадбиркорлик субъектларига янги лойи-
ҳаларнинг хатарлар ва иқтисодини баҳо-
лаш ҳамда инвестицион қарорлар қабул 
қилиш имконини беради. Инвесторлар 
учун эса фаолиятини амалга оширишда 
шарт-шароитларни башорат қилишнинг 
қўшимча ҳуқуқий кафолатларини ярата-
ди ҳамда кўпроқ инвестиция жалб этишга 
йўл очади.

Шу нуқтаи назардан, стратегияда биз-
нес учун қўшилган қиймат ва фойда солиқ 
ставкалари уч йил давомида оширилмас-
лигини кафолатлаш кўзда тутилган. Айнан 
икки солиқ турига нисбатан киритилаётган 
кафолат бежиз эмас. Улар корхона ва таш-
килотлар томонидан энг кўп тўланадиган 
ҳамда молиявий натижаларга бевосита 
таъсир қиладиган солиқлардир. Зеро, за-
монавий бизнесда солиқ тизими тадбир-
корлик субъектлари учун рақобат муҳити-
ни шакллантиришда муҳим роль ўйнайди. 
Тўғри йўлга қўйилган солиқ тизими давлат 
даромадларини йиғишни таъминлабгина 
қолмай, қулай ишбилармонлик муҳитини 
ҳам яратади.

Бугунги кунда солиқ хизмати органлари 
томонидан my.soliq.uz — “Электрон солиқ 
хизматлари” портали орқали 50 дан зиёд 
давлат электрон хизмати кўрсатиб келин-
моқда. Бундай имкониятларни узвий давом 
эттириш мақсадида стратегияда солиқ ти-
зимини тўлиқ рақамлаштириш, соддалаш-
тириш ва барча тадбиркорлар учун тенг 
имкониятлар яратиш, шунингдек, расмий 
сектор нолегал фаолиятдан афзал ва ман-
фаатли бўлиши учун барча зарур шароит-
ларни таъминлаш масалалари ҳам кўзда 
тутилган.

Ушбу чора-тадбирлар электрон хиз-
матлар сони ва сифатини яхшилаш, маъ-
лумотларни қайта ишлаш, таҳлил қилиш 
тезлигини янада ошириш ва нолегал ай-
ланма даражасини пасайтириш ва бозор 
конъюнктурасини ўрганиш учун шароит 
яратади.

Албатта, тадбиркорлик фаолиятини 
юритиш давомида юзага келиши мумкин 
бўлган низоларни ҳал қилишда суд ор-
ганларининг ўрни жуда муҳим. Шу мақ-
садда суд ҳокимияти мустақиллигини 
кучайтириш ва фаолиятида очиқликни 
таъминлаш орқали одил судловга эри-
шиш даражасини оширишга алоҳида 
эътибор қаратилади. Хусусан, тадбир-
корлик субъектларига нисбатан кўри-
лаётган жиноят ишларининг 100 фои-
зида ҳимоячи ёки жамоат ҳимоячиси 
иштирокини таъминлашга эришиш кўзда 
тутилмоқда.

Хулоса шуки, “Ўзбекистон — 2030” стра-
тегиясида кўзда тутилган қулай имконият-
лар мамлакатимизда тадбиркорлик субъ-
ектлари ва чет эллик инвесторлар фаолияти 
янада кучайишига хизмат қилади. Бу эса 
юртимиз ривожи, халқимиз фаровонлигини 
оширишда муҳим қадам бўлади.

Бошланиши 1-бетда

²У¯У¯ЛАР ТЕНГ  
ВА КАФОЛАТЛИ

8 ДЕКАБРЬ – ªЗБЕКИСТОН 
РЕСПУБЛИКАСИ 

КОНСТИТУЦИЯСИ КУНИ

Халқаро ҳуқуқнинг умумэътироф этилган принцип 
ва нормалари ҳамда илғор хорижий давлатлар 
тажрибаси асосида қабул қилинган янги таҳрирдаги 
Конституциянинг 50-моддаси ҳар бир фуқаронинг таълим 
олиш ҳуқуқи тўлиқ таъминланиши, алоҳида таълим 
эҳтиёжлари бўлган болаларни инклюзив шаклда таълим 
олишига тенг имкониятлар яратиб берилиши, шунингдек, 
давлат ва нодавлат таълим ташкилотлари янада 
ривожланишига хизмат қилади.

“Ўзбекистон – 2030” стратегиясида кўзда тутилган қулай 
имкониятлар мамлакатимизда тадбиркорлик субъектлари ва
чет эллик инвесторлар фаолияти янада кучайишига хизмат 
қилади. Бу эса юртимиз ривожи, халқимиз фаровонлигини 
оширишда муҳим қадам бўлади.

Иқтисодиётни эркинлаштириш, кичик 
бизнес ва хусусий тадбиркорликни 
қўллаб-қувватлашнинг самарали 
механизмларини жорий этиш амалга 
оширилаётган ислоҳотларнинг муҳим 
йўналишидир. “Ўзбекистон – 2030” 
стратегиясида ҳам бу борада кенг 
қамровли чора-тадбирлар белгиланган.  
Жумладан, монопол соҳаларда хусусий 
сектор улушини ошириш, суд ва солиқ 
соҳасини янада такомиллаштириш, 
саноат, хизмат кўрсатиш ва сервис 
соҳаларини ривожлантириш каби 
йўналишларда қатор қўшимча қулайлик 
ва енгилликлар яратиш назарда 
тутилган. 

ҳаётий пафоси

Кейинги йилларда қишлоқ хўжалиги 
соҳасида илмий  асосларга таяниб, экин-
ларнинг эртапишар навлари яратилаёт-
гани йил давомида уч-тўрт маротаба 
ҳосил олиш имконини бермоқда. Фермер 
ва деҳқонларнинг машаққатли меҳнати 
туфайли пахта, ғалла ва мева-сабзавот-
дан мўл ҳосил етиштирилиб, оилалар 
фаровонлиги, бозорлар тўкинлиги таъ-
минланяпти. Айниқса, пахта ва ғалладан 
бўшаган ер майдонлари, тутзор ва ток-
зорлар қатор ораларига такрорий ва “тўқ-
сонбости” экинларининг экилиши ердан 
янада самарали фойдаланишга хизмат 
қиляпти.

Навоий вилоятида ҳам бу жараён ти-
зимли равишда йўлга қўйилган. Жорий 
йилда вилоятда эртаки экинлар ва ғал-
ладан бўшаган 16 минг гектар ер клас-
тер ва фермер хўжаликлари эҳтиёжига, 
7 минг 700 гектари фермер хўжаликла-
ри аъзолари, 19 минг гектардан ортиғи 
“Темир дафтар”, “Аёллар дафтари” ва 
“Ёшлар дафтари”да рўйхатда турган фу-

Дарҳақиқат, айни пайтда иқлим ўзга-
риши ва қурғоқчилик билан боғлиқ ҳо-
латда сув захиралари камайиб боряпти. 
Мана шундай мураккаб бир вазиятда сув 
тежамкорлиги масаласининг долзарб-
лиги янада ортяпти. Айни ҳолатлар эса 
бизни истеъмол ва тўлов маданияти ҳа-
қида мулоҳаза қилишга чорлайди.

Сув ресурслари тақчиллиги кундалик 
турмушимиздан тортиб, аксарият соҳа-
лар ривожига ҳам салбий таъсир кўр-
сатади. Мазкур ресурсдан тежамкорлик 
билан фойдаланиш, унинг ҳар томчиси-
ни мақсадли сарфлаш ҳам исрофгарчи-
ликнинг олдини олади, ҳам иқтисодий 
самарадорликка олиб келади.

Тадқиқотларда сўнгги 50-60 йил да-
вомида Марказий Осиё тоғларидаги 
музликлар майдони тахминан 30 фоизга 
қисқаргани тасдиғини топган. Бу жараён 
шу тақлид давом этса, 2050 йилга бориб, 
сув танқислиги минтақа ялпи ички маҳ-
сулотининг 11 фоизга пасайишига олиб 
келиши мумкин.

Тежамкорлик — бу нафақат аграр 
тармоқда сув тежовчи технологияларни 
кенг жорий этиш, ирригация тизими объ-
ектларини модернизация қилиш, балки 
хонадонимизга етказиб берилаётган 
марказлашган ичимлик сувини ҳам увол 
қилмаслик, ундан мақсадли фойдала-
нишдир. Аслида, сувни исроф қилмас-
лик, зилоллигини таъминлаш ота-бобо-
ларимизнинг маданияти, турмуш тарзига 
сингиб кетган қадриятлардан саналади. 
Афсуски, бунга барчамиз амал қиляпмиз, 
дея олмаймиз. Ичимлик сувни ўғринча 
ишлатиш, автомашина ёки гилам ювиш, 
бассейн тўлдириш, ҳовлига сув сепиш, 
боғ суғориш каби бошқа мақсадларда 
фойдаланиш ҳолатлари кўп учрайди. Бу, 
аввало, ўзимиз учун катта зиён эканини 
тўғри англаб етишимиз керак. Маълумот-
ларга кўра, жорий йил бошидан буён сув 
таъминоти корхоналарига ана шундай 
қоидабузарлик ҳолатлари натижасида 
67,7 миллиард сўм зарар етказилган. 
Мана шу рақамнинг ўзиёқ истеъмол ма-
даниятимиз қай ҳолатда эканини кўрса-
тади. 

2 минг 200 баробар арзон

Бугунги кунда аҳолига марказлашган 
тармоқлар орқали етказиб берилаётган 
1 литр сувнинг ўртача нархи 1 сўм 38 ти-
йинни ташкил этяпти. Ваҳоланки, савдо 
дўконларида пластик қадоқдаги 1 литр 
сув баҳоси 3 минг сўм. Ана энди таққос-
лаб кўрайлик, савдо дўконидан сотиб ол-
ган 1 литр сувингиз пулига Тошкент шаҳ-
рида 7 минг литр ичимлик суви етказиб 
берилади. Бу 2 минг 200 баробар арзон, 
дегани. Уни етказиб бериш ортида қан-
чадан-қанча меҳнат, катта харажат бор. 
Шулар тўғрисида мулоҳаза  қилганда, 

Бугуннинг гапи

Тараддуд

сувдан оқилона фойдаланиш ҳақида-
ги даъватлар шунчаки чиройли гаплар 
эмаслиги аён бўлади.  

— Бугунги кунда марказлашган ти-
зим орқали аҳолига узлуксиз ва сифатли 
ичимлик сув етказиб бериш бирмунча 
машаққат ва ўзига яраша харажат талаб 
этади, — дейди “Ўзсувтаъминот” АЖ бош 
мутахассиси Акмал Қодиров. — 1 метр 
куб ичимлик сув тариф харажатларида 
электр энергияси сарфи 27 фоиз, му-
каммал ва жорий таъмирлаш харажат-
лари 19 фоизни ташкил қилади. Булар 
қаторида 21 фоиз хорижий молия таш-
килотларидан жалб этилган кредитлар-
ни қайтариш харажатлари, 29 фоиз иш 
ҳақи, 4 фоиз амортизация ва бошқа ха-
ражатлар ҳам бор. Бир метр куб сув учун 
аҳолидан ўртача 1 минг 384 сўм тўлов 
қабул қилинади. Лекин мана шу миқдор-
даги сувни етказиб бериш харажатлари 
1 минг 684 сўмдан иборат. Бундан кўри-
ниб турибдики, истеъмолчига сув фойда 
олиш мақсадида эмас, уларнинг эҳтиё-
жини қондириш учун етказиб берилади. 
Қолаверса, аҳолига тоза ичимлик сув ет-
казиб бериш учун республикамиз бўйича 
23 мингдан ортиқ ходим меҳнат қиляпти. 
Энди кундалик турмуш тарзимиз, ма-
салан, оддийгина тиш юваётганимизда 
жўмракни беркитишга эринишимиз ёки 
ичимлик сувга автомашина ювганимизда 
мана шу меҳнат ва харажатларни ҳам 
ўйлашимиз, қадрига етишимиз керак.

Мутахассислар тақдим этган маълу-
мотларга кўра, ҳозирда юртимиз истеъ-
молчиларининг ичимлик сув ва оқова сув 
хизматларидан қарздорлиги 1 триллион 
360 миллиард сўмдан ошган. Бу жиддий 
масала. Бир жиҳатни тўғри тушуниши-
миз керак, қарздорликни қисқартириш 
истеъмолчиларга ўз вақтида сув етказиб 
беришда муҳим жиҳат саналади. Боиси, 
мана шу маблағ сув етказиб бериш тизи-
мидаги муаммоларни бартараф қилиш, 
таъмирлаш жараёнига сарфланади.

Нархлар нега турлича?

Ичимлик сув тарифлари вилоятларда 
турлича экани ҳам жиддий эътирозларга 
сабаб бўлган эди. Аслида, тарифларни 
шакллантиришда кўплаб жиҳатлар ино-
батга олинади. “Ўзсувтаъминот” АЖ бош-
қарма бошлиғи Асилжон Муҳиддинов-
нинг таъкидлашича, ичимлик сув ишлаб 
чиқариш ва етказиб бериш харажатлари 
фарқланиши ҳисобига, тарифлар ҳар 
бир вилоятда турлича бўлиши мумкин.

— Тошкент шаҳрига ичимлик сув Бўз-
сув канали орқали, Андижон вилоятига 
эса Андижон (Кампиробод) сув омбо-
ридан ер сатҳининг фарқи ҳисобига ўзи 
оқар тарзида етказиб берилади, — дей-
ди А.Муҳиддинов. — Навоий вилоятида 
эса сув таъминотининг 70 фоиздан орти-
ғи Самарқанд вилоятидаги сув иншооти-
дан қувурлар орқали етказиб берилади. 
Натижада электр энергияси камида 2 
баробар кўп сарфланади. Наманган ви-
лояти географик жойлашуви бўйича му-
раккаб рельефли ҳудудда жойлашган, 
асосий аҳоли пунктлари жойлашган ҳу-
дуд паст-баландликлардан иборат. Бу, 
ўз навбатида, ичимлик сувни истеъмол-
чиларга насос агрегатлари орқали уза-
тилиши ҳисобига катта миқдорда электр 
энергияси сарфига сабаб бўлади. Шун-
дан келиб чиқиб, ишлаб чиқариш тан-
нархида электр энергияси харажатлари-
нинг улуши Тошкент шаҳрида 24 фоиз, 

 Aндижонда 14 фоиз, Наманганда эса 35 
фоизни ташкил этади.

Аҳолига ичимлик сув етказиб бериш-
нинг ҳар бир ҳудуд бўйича ўзига яраша 
меҳнати бор. Истеъмолчиларнинг тўлов 
интизомини шакллантириш мана шу 
оғир меҳнатнинг осон амалга оширили-
шига хизмат қилади. Ичимлик сувдан ҳи-
соблагичлар орқали фойдаланиш анча 
арзонга тушади. Ҳисоб-китобларга кўра, 
сув ҳисоблагич ўрнатган ҳолда ичимлик 
сувдан фойдалансангиз, харажат сези-
ларли даражада қисқаради. Қурилмани 
ўрнатиш ўртача 300-400 минг сўм. Ушбу 
харажат кўпи билан бир йил давомида 
сувдан ҳисоблагич билан фойдаланиш 
орқали иқтисод қилинган маблағ орқали 
бемалол қопланади.

Таҳлилларга кўра, ҳисоблагичи бор 
аҳоли ҳисоблагичи йўқларга нисбатан 4 
баробар арзон ҳақ тўлар экан. Агар ўрта 
ҳисобда бир киши учун бир кунлик сув 
истеъмоли 99,2 литр деб ҳисоблайдиган 
бўлсак, ҳисоблагичи бўлмаган истеъмол-
чи ресурсдан фойдаланадими ёки аксин-
чами, мана шу ўрнатилган меъёр учун 
пул тўлайди. Агар сув ҳисоблагичингиз 
бўлса, айнан ишлатилган ҳажм учун пул 
сарфланади. Бу ўша хонадоннинг истеъ-
мол маданиятини яхшилайди, иқтисодий 
жиҳатдан ҳам фойда бўлади. Ҳисобла-
гич — бу тарози. Фуқаро ўзига керакли 
сувни ўлчаб олади ва шунга ҳақ тўлайди. 
Бу усул адолатли ва ҳалол бўлади.

А.Муҳиддиновнинг қўшимча қили-
шича, ичимлик сув таъминоти мавжуд 
истеъмолчиларнинг 66,3 фоизида сув 
ҳисоблагич бор, 33,7 фоизида эса йўқ. 
“Ақлли” қурилма ишончли ҳисоб юрити-
лиши, сарф-харажатларни аниқлашнинг 
асосий кўрсаткичи саналиб, тежамкор-
ликка эришишга хизмат қилади.

Айтиш жоиз, рақамли технологиялар 
аҳолига марказлашган ичимлик сув ет-
казиб бериш тизимида ҳам ўз самара-
сини беряпти. Бунда хизмат кўрсатиш 
сифати ҳамда унумдорлик сезиларли 
равишда ошмоқда. Сув истеъмолини 
назорат қилишнинг автоматлаштирилган 
ҳисобга олиш тизими — “Uzwater” ягона 
ҳисоб-китоб биллинг тизими “on-line” ва 
“off-line” режимида ишлайди. Реал вақт 
режимида масофадан бошқариш имко-
ниятини берадиган “ақлли” ҳисоблаш во-
ситаларида аниқлик даражаси юқори. Бу 

сарф-харажатни ўлчаш, маълумотларни 
йиғиш ва қайта ишлаш босқичида инсон 
омили ҳамда унинг иштирокини мини-
маллаштиради. Энг муҳими, тежамкор 
технологиялар сувнинг ўйламай ишлати-
лишининг ҳам олдини олади. 

Биллинг тизими автоматик равишда 
ишлаши ҳисобига қурилма ичидаги бар-
ча жараёнлар соҳа вакиллари томонидан 
ягона тизим орқали кузатилиб, назорат 
қилиб борилади. Сув сарфига оид ҳисоб-
китобларни амалга ошириш ёки бирор 
камчиликни аниқлаш учун ходимларнинг 
уйма-уй юришига ҳожат қолмайди, барча-
си электрон тизимда акс этади. У инсон 
омилига бўйсунмагани боис, қурилмада 
амалга оширилган кичик ҳаракат ҳам дар-
ҳол тизимда акс этади. Бу аҳолига қанча 
сув етказиб берилаётгани, бу борада тех-
нологик йўқотишларнинг аниқ миқдорини 
билиш ва олдини олиш имконини беради. 
“Smart” сув ҳисоблагичларини ўрнатиш 
пилот лойиҳа сифатида Тошкент шаҳри-
нинг Миробод туманида бошланган эди. 
Ҳозир пойтахтимизда унинг кўлами кенга-
йиб бормоқда.

Хусусан, 4,3 миллиондан ортиқ або-
нент (жисмоний шахслар) биллинг ти-
зимига киритилган. Жорий йил декабрь 
ойида юридик шахслар учун ҳам биллинг 
тизими жорий этилиши режалаштирил-
ган. Давлатимиз раҳбарининг 2022 йил 
24 майдаги “Аҳолининг ичимлик сув таъ-
миноти ва оқова сув хизматлари билан 
таъминланганлик даражасини ошириш 
бўйича қўшимча чора-тадбирлар тўғ-
рисида”ги қарорига кўра, ушбу тизимни 
доимий эксплуатация қилиб бориш мақ-
садида самарали ишлар амалга оши-
рилмоқда.  

Яна бир гап, биллинг тизими дои-
расида шахсий кабинет ва @uzsuvbot 
(телеграмм бот)да янги қулайликлар 
яратилган. Абонент картасини киритиш, 
ҳисоб-китоблар, тўловлар, сув ҳисобла-
гичи маълумотлари, шахсий кабинетдан 
чиқмасдан электрон тўловни амалга 
ошириш инсон омилининг камайишига 
олиб келади. Биллинг тизими “Электрон 
ҳукумат” тизимининг идоралараро ин-
теграция платформаси орқали кўплаб 
ташкилотлар базаси билан интеграция 
қилинган.

— Ўтган йили хонадонимизга “ақлли” 
сув ҳисоблагичлари ўрнатилган эди, — 
дейди Шайхонтоҳур туманида яшовчи 
Зиёдахон Ҳайдарова. — Қурилма ўрна-
тилгач, совуқ сув учун харажатимиз анча-
гина камайди. Ўз вақтида тўлов қилишга 
ўргандик. Авваллари ойлаб, йиллаб пул 
тўламаган вақтимиз бўлган. Шу боис, 
қарздорлик “отнинг калласи”дек бўлиб 
кетарди. Табиийки, катта суммани тўлаш 
малол келган. Ҳозир эса бундай ҳолатлар 
кузатилмайди. “Ақлли” қурилма бунга йўл 
қўймайди. Бу ўзимиз учун яхши. Ўқитув-
чиман, кўплаб манбалар орқали кузатиб 
бораман, бугун сув танқислиги глобал 
муаммога айланмоқда. Дунёда 2 мил-
лиарддан ортиқ аҳоли тоза ичимлик сув-
дан фойдаланиш имкониятидан маҳрум. 
Ҳар бешинчи бола кундалик эҳтиёжини 
қондириш учун сув етишмовчилигидан 
азият чекади. Бизда эса хонадонимизга 

арзон нархда сув етказиб берилмоқда. 
Демак, уни тежаб ишлатишимиз, мақсад-
ли фойдаланишимиз керак. 

Эрта-индин қиш. Барча тизимлар 
қатори “Ўзсувтаъминот” тизимида ҳам  
мавсумни беталафот ўтказиш, фаслнинг 
қандай келишидан қатъи назар, аҳолига 
ўз вақтида марказлашган ичимлик сув 
етказиб беришга тайёргарлик кўрилмоқ-
да. Мана шу жараёнда фавқулодда ҳо-
латлар ҳам инобатга олинган. Аномал 
совуқ даврида босимнинг пасаймаслиги, 
сув етказиб бериш тармоқларининг но-
соз ҳолга келмаслиги учун зарур чора-
лар кўрилмоқда.

— Ҳудудий сув таъминоти масъу-
лияти чекланган жамиятлар томонидан 
2023-2024 йиллар куз-қиш мавсумига 
тайёргарлик кўриш мақсадида ҳудудлар-
даги ичимлик сув тармоқларининг 209 
километр қисмида мукаммал, 1898,6 ки-
лометр қисмида эса жорий таъмирлаш 
ишлари амалга оширилди, — дейди Ак-
мал Қодиров. — Шунингдек, ичимлик сув 
тармоқларида мавжуд 83 мингдан ортиқ 
мосламалар ҳам жорий ва мукаммал 
таъмирланди. Марказлашган ичимлик 
сув таъминоти бўлмаган 1 минг 350 та 
аҳоли яшаш пункти, шунингдек, ичимлик 
сув тизимларида носозлик содир бўлган 
даврларда жамиятнинг 200 дан зиёд мах-
сус сув ташиш техникалари орқали ичим-
лик сувининг узлуксиз етказиб берилиши 
йўлга қўйилган. Қолаверса,  республи-
када 1 минг 101 та юридик ва жисмоний 
шахсларга тегишли сув ташиш техникаси 
мавжуд. Қиш қишлигини қилган кезларда 
муаммолар юзага келмаслиги учун барча 
зарур чоралар кўрилмоқда. 

Халқимиз манфаати, фаровон ҳаёти 
учун айни йўналишда тизимли ишлар 
амалга оширилмоқда. Бутун дунёда куза-
тилаётган сув тақчиллиги муаммоларини 
бартараф этишга эса биз мазкур ресурс-
ни тежаш, оқилона фойдаланиш орқали 
ҳисса қўшган бўламиз. Ахир, тома-тома 
кўл бўлур, деб бежиз айтишмаган.

Виртуал сув

Гап марказлашган ичимлик сув таъ-
миноти ҳақида борар экан, виртуал сув 
борасида тўхталиб ўтиш мақсадга му-
вофиқ бўлади. Ўз номидан маълумки, 
бу кўзимиз билан кўришимиз мумкин 
бўлмаган сув. Яъни кийим-кечаклар, 
рўзғор буюмлари, озиқ-овқат маҳсулот-
лари, деярли ҳамма нарсани ишлаб чи-
қариш учун сув ишлатилади. Фақатгина 
ичаётган сувни эмас, мана шу виртуал 
сувни ҳам тежашимиз керак. Бир фин-
жон чой ичганимизда тахминан  150-
200 миллилитр суюқликни истеъмол 
қиламиз. Аммо мана шу чойни дамлаш-
га ишлатиладиган бир қошиқ қуруқ чой 
маҳсулотини тайёрлаш учун 80 литр 
сув кетади. Кўзимизга кўринмайдиган 
ушбу ҳажмнинг ҳам аҳамияти катта. 
Қишлоқ хўжалиги суғориш тизимида 
сув тежайдиган замонавий технология-
лардан фойдаланиш ҳақида бежиз бонг 
урилмаяпти. Озиқ-овқат маҳсулотлари 
исрофига йўл қўйиш ҳам сувни беҳуда 
сарфлаш дегани.

Феруза ЖЎРАЕВА, 
“Янги Ўзбекистон” мухбири

Бундай самарали усул Навоий вилоятида 
ҳам оммалашган

Халқимизда “Ерни боқсанг, ер сени боқади”, деган 
ҳикмат бор. Бу бежиз айтилмаган, албатта. Зеро, ерга 
меҳр берсангиз, у ҳам сиздан ўз мурувватини аямайди. 

қароларга ажратиб берилиб, такрорий 
қишлоқ хўжалиги экинлари экилган эди. 
Ушбу ер майдонларининг 1 минг 400 гек-
тарида сабзавот, 419 гектарида полиз, 
10 минг 900 гектарида дуккакли, 393 
гектарида мойли, 843 гектарида шоли, 
8 минг 900 гектарида тариқ, 10 минг 200 
гектарида озуқабоп экиндан мўл ҳосил 
олинди.

Кармана туманидаги Жалоир маҳал-
ласи аҳолиси ҳам азалдан деҳқончилиги 
билан ном қозонган. Ҳудуд миришкорла-
ри йил давомида ўз томорқаси ва такро-
рий экинлардан мўл ҳосил етиштириб, 
нафақат вилоят, балки бошқа ҳудудлар-
даги бозорлар тўкинлигига ҳам ҳисса 
қўшиб келмоқда. Бу ерда, асосан, сабзи, 
шолғом, турп каби сабзавотлар етишти-
рилади. Айниқса, маҳалла фермерлари 
томонидан қишлоқ хўжалиги маҳсулот-
ларини сақлаш учун махсус музлаткич-
лар ҳам ташкил этилгани аҳоли эҳтиёжи-
ни келгуси мавсумгача қоплаш имконини 
бермоқда.

 — Фермер хўжалигимиздаги ғалла-
дан бўшаган ерларга тўлиқ такрорий экин 
экилди. “Аёллар дафтари”, “Ёшлар даф-
тари”да рўйхатда  турган ва эҳтиёжманд 
22 нафар фуқарога 15 гектар ер ажратиб 
бердик. Улар ердан унумли фойдаланиб, 
сабзавотлардан ўртача 15-16 тоннадан 
ҳосил олди. Айни пайтда фермер хўжа-
лигимизда сиғими 100 тонналик махсус 
музлаткич ҳам қурганмиз. Бу ерда қиш-
лоқ хўжалиги маҳсулотларини сақлаб, 
кейинги мавсумгача туманимиз бозорла-
рига етказиб берамиз, — дейди фермер 
Дониёр Ражабов.

Қишлоқ хўжалигида уруғчилик ҳам 
энг муҳим жиҳатлардан биридир. Сара 
уруғ — мўл ҳосил гарови. Кейинги йил-
ларда уруғчиликни ривожлантириш, бу 
жараёнда илғор тажрибаларни татбиқ 
этиш бўйича ҳам қатор чора-тадбир-
лар амалга оширилмоқда. Жумладан, 
Кармана туманидаги элита уруғчилик 
хўжалигида 22 гектар майдонга сабза-
вот, мойли, озуқа экинларининг сифатли 
навлари экилиб, 30 минг тоннадан ортиқ 
уруғлик захираси яратилди. Сабзининг 
“Мирзойи”, қизил лавлагининг “R-1”, 
ошлавлагининг “Диёр” каби навлари-

дан уруғлик жамғарилди. Ана шу сара 
уруғларнинг ғалладан бўшаган ерларга 
экилиши деҳқонларнинг юқори ҳосил 
олишига замин яратмоқда.

— Уруғчиликка алоҳида эътибор қа-
ратиб, сабзавотларнинг янги навлари 
яратилаётгани — мўл ҳосил олиши-
мизнинг асосий омилларидан бири. 
Қолаверса, ҳар йили етарлича уруғлик 
захираси тўпланмоқда. Вилоятимизда 
жорий йилда уруғлик учун 6 минг гектар-
га яқин ер майдони ажратилган бўлиб, 
ҳозирда Кармана, Хатирчи ва Қизилте-
па туманларида уруғчилик хўжаликлари 
ташкил этилган, — дейди “Уруғчиликни 
ривожлантириш” давлат муассасаси 
Навоий вилояти бошқармаси бошлиғи 
Фахриддин Фармонов.

Президентимизнинг 2022 йил 10 
сентябрдаги “Деҳқон хўжаликлари таш-
кил этишни қўллаб-қувватлаш орқали 
аҳоли даромадларини ошириш бўйича 
қўшимча чора-тадбирлар тўғрисида”ги 
қарори асосида вилоятда аҳолига пах-
та ва ғалладан қисқарган 9530 гектар 
ер элек трон танлов асосида деҳқон 
хўжаликлари ташкил этиш учун ажра-
тиб берилди. Натижада 55 700 нафар 
аҳоли бандлиги таъминланиб, қўшимча 
равишда 110 минг 700 тонна қишлоқ хў-
жалиги маҳсулотлари етиштирилди. 

Тумандаги Арабхона маҳалласи аҳо-
лиси ҳам ана шундай имкониятлардан 
самарали фойдаланиб, деҳқон хўжалик-

лари фаолиятини йўлга қўйган. Бу йил 
ҳам маҳалла миришкорлари ер майдон-
ларига такрорий экин экиб, мўл ҳосил 
олди. Ҳудуд аҳолиси сабзавотларни ўзи-
га хос, табиий усулда баҳор мавсумига-
ча сақлашни яхши ўзлаштирган. Ердан 
қазилган ўраларнинг ҳар бирига 500 ки-
лограммгача сабзавот кўмилади ва қиш 
қаҳратонида ҳам маҳсулот ўз сифатини 
йўқотмайди. 

Сир эмаски, дунёда аҳолини сифат-
ли озиқ-овқат маҳсулотлари билан таъ-
минлаш доимий долзарб масалалар-
дан ҳисобланади. Аҳоли сонининг ўсиб 
бориши қишлоқ хўжалигида ер ва сув 
ресурсларидан оқилона фойдаланиш-
ни тақозо этади. “Тўқсонбости” усулида 
экин экиш эса бу жараёнда муҳим тад-
бир бўлиб, аҳоли даромадини оширади. 
Айни вилоятдаги мазкур фермер хўжа-
ликларида “тўқсонбости” экинларидан 
мўл ҳосил олишга ҳам алоҳида эътибор 
қаратилган. Куз мавсумида “тўқсонбос-
ти” экинларини экиш уруғнинг унишини 
тезлаштириб, эрта ҳосил олиш имкони-
ни беради. Айни мавсумда вилоятдаги 
фермер ва қишлоқ хўжалиги корхона-
лари, аҳоли хонадонлари ер майдонла-
рига пиёз, саримсоқпиёз ва бошқа саб-
завот экинлари “тўқсонбости” усулида 
экилган.  

Қишлоқ хўжалигида олиб борилаёт-
ган бу каби амалий ишлар қишин-ёзин 
бозор ва дастурхонларимиз тўкинлиги, 
оилалар фаровонлигини таъминлашга 
хизмат қилади.

Ғолиб АБДУСАЛОМОВ,
“Янги Ўзбекистон” мухбири

Сув ³атраси — 
дур ³атраси

Сув нафақат истеъмолимиз, балки саломатлик, озиқ-овқат, 
энергия ва атроф-муҳит учун ҳам муҳим ресурсдир. Бугунги кунда 
дунё миқёсида сув танқислиги кўлами ортиб бораётгани кенг 
жамоатчиликнинг жиддий хавотирига сабаб бўляпти.

Ғафур Ғулом асарлари, айниқса, 
шеърлари бир ўқишда тасаввурга 
муҳрланади. Cиз уни “Бедил ўқир 
эдим чиқди офтоб” ёки “Ғунча очил-
гунча ўтган фурсатни, Капалак умри-
га қиёс этгулик”, деган тарзда беих-
тиёр ёд оласиз.

Ғафур Ғуломнинг бу каби асарла-
ри “зўр карвон йўлида” — адабият 
йўлида ўз умрини яшаётган дурдо-
налар сирасига киради. Адабий-бо-
қий сўз миллат абадияти ва унинг 
маънавий борлиғини намоён этади. 

Қадим ўзбек халқисан,
Асл одам авлоди, 
Миср эҳромларидан
Тарихинг қарироқдир... 
Бундай тарона ғафурона поэтик 

тафаккурга хос. Адабиёт бойлиги — 
миллат бойлиги. Ўзбек адабиётининг 
донг таратиши ўзбекона сўз ва қад-
риятларнинг дунё бўйлаб саёҳати 
демакдир. Адиб шу йўлда улкан хиз-
матлар қилди.

Бизда логарифманинг
Мушкул муаммолари 
Қўлдаги бармоқлардай
Оддий қилинганда ҳал,
Олий ирқ даъвогари
Черчиллнинг боболари
Ҳатто санай олмасди
Ўн бармоғин мукаммал...
Бундай шижоат, мағрурият ва 

улуғвор пафос Ғафур Ғулом юра-
гининг акс садоси. Шоир ёзганлари 
инсоннинг қалб ҳолати, безовталиги, 
қувончи ва дарди саналади. 

Юксак тоғ оралаб ўкирган 
шернинг

Наърасига тенгдир акси, садоси,
Беш юз йил янгради тоғдай 

Ватанда,
Буюк Алишернинг асрий нидоси.
“Алишер” шеърида эркин сўзга 

кишан солинган замонларда Ғафур 
Ғулом сўз мулкининг султони Ҳазрат 
Алишер Навоий шаънини шундай 
улуғлади, ўзбекона сўз мартабасини 
юксакка кўтарди. 

“Сен етим эмассан” — бу инсон 
қадрини тараннум этган шеър. “Бир 
нафас ором ол, Тинчлан, жигарим”. 
Бу шеър урушда етим қолган бола-
ларнинг дил ноласи. Улар барчаси: 
“Етимлик нимадир, бизлардан сўра... 
Мен етим ўсганман, Оҳ, у етимлик, 
Вой бечора жоним, десам арзийди”, 
деганича Ғафур Ғулом шеърига жў-
ровоз бўлган эди. Мен Иккинчи жаҳон 
урушига кетган отасидан етти ёшида 
ажралиб қолган раҳматли отамнинг 
дардли ингроқлари мисолида бу 
ҳодисага шахсан гувоҳман... Зеро, 
шеър мутлақо сунъий эмас. Ҳаётий, 
реал воқелик баробарида, оғриқли 
ҳис-туйғуларнинг санъат тилига кўч-
ган самимий ифодасидир.

“Билиб қўйки, сени Ватан кутади”. 
Ватанпарварлик, инсонпарварлик 
руҳи билан йўғрилган Ғафур Ғулом 
шеърлари жуда табиийлиги билан 
ажралиб туради.

Сиз ахир осмонни олмоқ 
бўлсангиз,

Не учун елкамни тутиб 
бермайин?

Ақлу балоғатнинг шотуларидан
Юксала берингиз секундлар 

сайин. 
Шоирнинг қалби орзуларга тўла 

ёш авлодга қарата айтган сўзи шун-
дай эди.

Ҳеч шубҳасиз, Ғафур Ғулом қол-
дирган адабий мерос таркибида за-
мон воқелигига уйғун баҳолашга му-
носиблари бор. Аслида, ҳар қандай 
ижодкорнинг адабиёт хазинасига 
қўшган маъдани муҳим. Ўзини билиб 
туриш, ижоди қийматига ўзи баҳо бе-
риш, албатта, улкан истеъдод эгала-
ри табиатига хос фазилат. Ҳақиқий 
ижодкорнинг сўз моддасидан қурган 
ва ичу таши кўзни қамаштирадиган 
адабий-маънавий кошонаси мустаҳ-
кам. Бу маънавият биносида ўнлаб 
одамлар, хилма-хил тақдир эгалари 
истиқомат қилади.

Яқин тарихдаги адабий жараён-
да Ғафур Ғулом билан ёнма-ён 
ижод қилган мавлоно Ойбек унинг 
ижодида ясамалик йўқлигига, сами-
мият балқиб турганига урғу берган 
эди: “Ғафур Ғулом образлар устида 
кўп ишлайди. Фикр ва туйғуларни 
тамомила янгича беришга тириша-
ди”. Дарҳақиқат, бу тезис чинлигини 
йиллар синовидан ўтиб, ҳамон мух-
лис қалбига завқ улашаётган Ғафур 
Ғулом шеърлари, хусусан, насрий 

асарларининг кўрки бўлган “Шум 
бола” қиссаси исботлаб турибди. 

“Шум бола”ни такрор ўқидим. 
Асар жозибаси, гўзаллиги, матн таг-
матни, адиб қалби, дарди, истеъдо-
ди, маҳорати мени ўйга толдирди. Бу 
ўйлар, қарашлар, янгича талқинлар 
учун асос берди. Тарихнинг ғаройиб 
саҳифаларидан, инсон қалбининг 
турфа рангда товланишлари, ада-
бий матн гўзаллигидан, тўғриси, Ға-
фур Ғуломнинг қомусий адиб экани-
дан ҳайратга тушдим. Шу ҳайратлар 
изидан бир рисола майдонга келди. 
“Ғафур Ғуломнинг “Шум бола”си де-
ган. “Шум бола” — ўзбек қиссачилиги 
занжиридаги тилло ҳалқа. Шу эъти-
бордан ҳали унда сўз билан изоҳлаб 
тушунтириш қийин бўлган сирли эпи-
зодлар кўп. Дейлик, қиссанинг катта 
бир қисмини эгаллайдиган Ҳожи бобо-
нинг такяхонасидаги аҳвол — бу муал-
лифнинг замона аҳлига муносабати, 
аччиқ писандаси. Ўша  эзгин замонлар 
хусусида “Бизни жаҳолат — жаҳли му-
раккаб” мақоласида Мунавварқори 
болаларнинг “азиз умрини жаҳолат 
оташига ёндиргувчи” нарса илмсиз-
лик, тараққийдан ортда қолиш, жа-
ҳолат эканини ёзган эди. Қолоқлик, 
лоқайдлик, бепарволик, гиёҳванд-
лик — буларнинг бари миллатни ха-
роб айлаган, миллатни жар ёқасига 
олиб келган улкан жаҳолат, “жаҳли 

мураккаб”лардан биридир. Ғафур 
Ғулом Ҳожи бобонинг такяхонасини 
“жар ёқасида хароба бир уй” деб си-
фатлаши бежиз эмас. “Кўча томонга 
очилган туйнукларга ёпиштирилган 
ёғлик қоғозлардан сарғиш нур ғира-
шира кирмоқда”. Уй нурсиз, одамла-
ри ғалати ва ғафлатли.

Такяхонадаги шубҳали воқеалар 
гирдобида қолган Шум бола: “Гу-
ноҳинг бўлмай туриб, шубҳа ости-
да яшашдан ортиқ азоб йўқ”, деган 
ҳаётий тажрибадан ўтган ҳикматни 
айтади. Ҳар бир замонга мос кела-
диган ва асло инкор қилиб бўлмай-
диган даҳшатли ҳақиқат бу. Кимки 
гуноҳсиз, ҳеч бир айби бўлмагани 
ҳолда шубҳали шахс дея гумонлар 
остида қолса, табиийки, йиллар 
бўйи тинч-осойишта ва хотиржам 
яшай олмайди. “Гуноҳинг бўлмай 
туриб, шубҳа остида яшашдан ортиқ 
азоб йўқ” — бу нафақат Шум бола-
нинг, балки Ғафур Ғулом ва у мансуб 
адабий авлоднинг ҳам дарду алами-
дек туюлади одамга. Ўз теграсидаги 
ижтимоий адолатсизликларни кў-
риб, кичик бир доирада Ғафур Ғулом 
бундай ёзғирган экан: “Армонларим, 
ҳасратларим ичимда булоқ бўлиб 
қайнаб ётибди, лекин, минг афсус-
ки, булоқнинг кўзига қозиқ қоқил-
ган”. Ҳақиқатни айтишнинг йўллари, 
усуллари кўп. Фақат ҳақиқатнинг 
рангини билиш керак, фақат ҳақи-
қатнинг юкини сезиш керак, фақат 
ҳақиқатнинг кўзига тик боқиш керак. 
Мустабид тузум, ғайриодил жамият 
тўғри, ҳақгўй, покиза одамларни ҳеч 
қачон сиғиштирмади, тинчини бер-
мади. Улар азобларга, туҳматларга, 
синовларга, хуфияларга дуч келди. 
Бундан кўз юмиш ҳақиқат юзига оёқ 
қўйишдек гап. 

“Шум бола” — талқинистон. Ҳар 
кимга янги талқинлари учун фикр 
ва илҳом беради. Бадиий асарнинг 
яшовчанлиги, тириклиги, қадр-қий-
мати ҳам шунда.

Ғафур Ғулом ёшлар тўғрисида 
айтган бир шеърида дейдики:

Бирингиз шеърда камолга етиб,
Ишқу сўз мулкини қилурсиз обод.
Шунда ибтидоий бўлса ҳам 

гарчанд,
Менинг ёзганимни қилажаксиз 

ёд...
Биз бугун шоирни, унинг ёзганла-

рини ёд олмоқдамиз.  
Дарвоқе, адабиёт катта йўл че-

тига қўйилган улкан кўзгуга ўхшай-
ди. Бунда олам ва одам акс этади. 
Бу кўзгуда Ғафур Ғуломнинг нурли 
сиймоси, муҳташам маънавият қас-
ри, уйи кўзга яққол кўринади. Ғафур 
Ғулом ижоди ҳар кимни “Бизнинг 
уйга қўниб ўтинг, дўстларим”, дега-
нича ҳамиша ўзига чорлаб туради. 
Бу даргоҳда Ғафур Ғуломнинг маъ-
навий дастурхони сизу биз учун ҳар 
доим очиқ ва мунтазир.

Азиз асримизнинг азиз онлари,
Азиз одамлардан сўрайди 

қадрин,
Фурсат ғаниматдир шоҳ 

сатрлар-ла, 
Безамоқ чоғидир умр дафтарин.
Инсоннинг умр дафтари, унинг 

ҳар бир саҳифаси яхши кунларга, гў-
зал сўзларга, безакларга тўлиқ бўл-
моғи лозим. Шунда умр маъно касб 
этади.

Биз “Сен етим эмассан”ни бармоқ ваз-
нида деб биламиз. Аммо шоирнинг ўзи уни 
мумтоз оҳангларга уйқаш келадиган бир 
усулда ўқиганини эшитганмиз, радиохази-
нада шу қироат сақланган. Ажаб, нега шун-
дай экан? 

Эътибор қилсангиз, қирғинбарот уруш, 
унинг оқибатлари ҳақидаги бу асар “жанг-
номалар вазни” бўлган мутақориб баҳрида, 
“фаулун-фаулун-фаулун-фаул” вазнида 
ёзилганини кўрасиз. Мана, ундан бир-икки 
мисра:

Бу ерда / музлаган / аждар ҳал/қумли
Ваҳшат тўп/ларининг / қаҳ-қаҳа/си йўқ...
(Фаулун / фаулун / фаулун / фаул)
Ёки:
Онанг хўр/ландими, / отанг ўл/дими, 
Сен етим / қолдингми, /тинчлан, 

жи/гарим...
(Фаулун / фаулун / фаулун / фаул)
Аслида, шоир Ғафур Ғулом бир умр аруз 

ва бармоқ тизимлари ичида яшади. Умри 
охирида битган шеъри ҳам арузий эди: 

Шарафли сўнгги соат ҳар секунди — 
минг умр қадри,

Юрак сандуқчасида асрлар мерос 
ғурур қадри, 

Одамлик номига инсоф ила лойиқ 
шуур қадри,

Ғурури умрида мутлақ музаффар бу 
сурур қадри,

Насими субҳдек келган хабарлар 
сўнгги соатда...

Шоирнинг бу борадаги жуда катта хиз-
мати — давр воқелигини кўҳна оҳангларда 
бемалол тараннум этиш, арузни ижтимоий-
лаштириш бўлди. Боз, арузий оҳангдаги 
бир шеърни ўз давридаги энг “замонавий” 
деб саналган Маяковскийчасига “зинапоя” 
усулида битиш ҳам бир новаторлик эди.

 Шоирнинг кўп асарларида миллийлик, 
ор-номус, исломий қадриятларни асрашга 
даъват бор. Ўзбек удумлари ёппасига қо-
раланиб турган бир пайтда Ғафур Ғулом бу 
иблисона қарашларга дадил қарши чиқди. 
Оддийгина исириқ тақиқланган у маҳалда 
бирон шифокор ё биолог олим эмас, Ғафур 
Ғулом ўртага чиқиб, у бактерияларга қирон 
келтиришини айтди, ўша эллигинчи йиллар-
да ҳатто шуни айта олиш жасорат саналган.

Миллий ориятни дилида маҳкам ушла-
ган шоир бир ўзбек кишисининг чўчқабо-
қарлигини гўё мақтаб (замон шундай эди, 
ахир), аслида ҳажв қилган:

Жўра Султон сингари минг чўчқага 
бошлиқ бўлиб,

Гўшту ёғнинг лаззатини мисли бол  
айлаб келинг.

Бу байтдаги асосий урғу чўчқа гўштининг 

“лаззати”га эмас (у — сиёсатчи тўралар 
ва айғоқчиларга қарши бир қалқон), балки 
имони сустлигидан “минг чўчқага бошлиқ” 
бўлган бояги одамга қаратилган.

Яна “Сен етим эмассан” шеърига қайтиб, 
асосий муддаони баён этсак. 

Бу катта шеърнинг поёнида шоир, яъни 
лирик қаҳрамон ухлаётган гўдак ёнида ўти-
риб, унга хаёлан мурожаат қилиб, шундай 
дейди:

Сен тезда 
улғайиб,
Олам кезасан.
Манглайда порлаган

Баҳодир КАРИМ,
филология фанлари доктори, профессор

“ЭСКИ” ШЕЪРНИНГ 
ЯНГИ МАЪНОСИ

Ғафур Ғуломнинг машҳур шеърлари кўп. Аммо “Сен етим 
эмассан” улар ичида ҳам алоҳида ўринга эга. Бу шеър 
ҳақида ёзилган мақолаларнинг ўзини тўпласангиз, бир 
катта китоб бўлади. Аммо Абдулла Қаҳҳор “Яхши асар 
баайни қази – чайнаганинг сари мазаси чиқаверади”, 
деганидай, ҳар сафар шу шеърни ўқисам, унинг янги-янги 
фазилатларини топгандек бўлавераман.

Зуҳриддин 
ИСОМИДДИНОВ,
филология фанлари 
номзоди, адабиётшунос 

Толеинг — қуёш,
Бутун ер юзини
Қилур мунаввар.
Ҳақорат емрилур,

Зулм янчилур,
Жаҳонда бўлурмиз
Озод, музаффар.
Сен етим эмассан,
Менинг жигарим!
Мактабда бизга бу шеър жанггоҳлардан 

эвакуация қилинган етим болаларга атаб, 
уларга хитобан яратилган, деб ўқитишган. 
Шоирнинг ўзи ҳам сарлавҳа остида “Улуғ 
Ватан урушининг ота-онасиз қолган гўдак-
ларига” деб қайд қилган. Аммо маълумки, 
ўзбек халқининг ичида ҳам отаси урушга 
кетиб, онаси оғир турмуш, касаллик туфай-
ли вафот этиб, ғирт етим бўлиб қолган бо-
лалар ниҳоятда кўп эди, ҳар бир туманда, 
ҳар бир шаҳарда “интернат” деб аталадиган 
етимхоналар ишлаб турарди. Интернатдаги 
етимлар ичида бошқа миллат фарзандла-
ри қатори, ўзбек болалари ҳам кўп бўлган. 

 Демак, шеър уларга — ўзбек гўдакларига 
ҳам атаб ёзилгани шаксиз.

Ҳозиргина келтирилган парчани такрор 
ўқиб кўринг. Унда шу бегуноҳ норасидалар-
нинг улғайиб олам кезишига ишонч, толела-
ри порлоқ бўлишига умид бор. Банд якунида 
эса яна ўша машҳур “Сен етим эмассан...” 
деган мисра такрорланиб, айтилган фикр-
ларни хотималайди.

Шундайку-я... Бу банднинг иккинчи қис-
мида тилга олинган “Ҳақорат емрилур, зулм 
янчилур, Жаҳонда бўлурмиз озод, музаф-
фар”, деганда шоир нимани кўзда тутган, 
деб ўйлайсиз?

Тўғри, олис Европа майдонларида давом 
этаётган жангларда одамлар ўлдирилган, 
уйлари ёндирилган. Албатта бу — зулм, 
қонхўрлик. Ҳақорат эса “Совет Ўзбекисто-
ни”да эди, ўзбекларни “сарт” деб, “туземний” 
деб ҳақорат қилиш, революциягача бу халқ-
нинг 98 фоизи саводсиз бўлган, деб ерга 
уриш бизда эди. Бутун ўлкани пахтазорга 
айлантириб, қор остидан кўсак тердириб, 
тунлари ухламай уни чувишга мажбур қи-
лишдай зулм ҳам... қай бирини айтайлик! — 
бари бизда бўлган. Қулликка қуллуқ қилиш, 
қул эканлиги билан мақтаниш ҳам ўзимизда 
эди. Ҳақоратлаганлар эса немислар эмас, 
бошқалар эди. Бу ҳақоратларга ўрганиб кет-
ган, сезмайдиган ҳам бўлиб қолган эдик. Шу 
даражадаки, “тўра”лар бизни ҳақоратлаб ки-
тоб ёзса ҳам Ўзбекистонда бемалол чоп эта-
вердик, билмаганлар билмади, билганлар 
дамини чиқармади. Мана,  В.Ягодин билан 
А.Беттс бирга ёзган “Золотое кольцо Хорез-
ма” китоби. Бу асардаги биринчи жумлани 
қаранг: “Древний Хорезм, и вся Средняя 
Азия в целом, вплоть до второй половины 
XIX века представляла собой дикий регион, 
не подчинявшийся никаким законам”... Бу 
эса ўзбеклар ёввойи, жоҳил эл эди, XIX аср-
нинг иккинчи ярмида биз бу юртни  истило 

этдик, булар кейин одам бўлди, дегани. Маз-
кур ҳақоратловчи китоб 2009 йилда (муста-
қиллик замонида!) Тошкентда чоп этилган. 
Ўрганиб кетганмиз-да.

Энди олтмиш-етмиш йил аввал, зулм 
авжига чиққан даврдаги вазиятни ўзингиз 
тасаввур қилаверинг. Бундай ҳақоратлар 
ҳар қадамда эди-ку! Бошидан кўп иссиқ-
совуқлар ўтган аллома шоир Ғафур Ғулом 
дилидаги исён ўтига сархушлик сувидан се-
пиб, ўзини совитиб ўтгани кўпчиликка аён. 
Аммо аҳён-аҳёнда “портлаб” тургани ҳам 
рост. Шогирди, академик Салоҳиддин Ма-
мажонов домланинг айтишича, бир давра-
да устоз “оғалар” шаънига қаттиқроқ гап ай-
тиб юборган. Табиийки, бу “хабар” оғиздан 
чиққан ҳамони тегишли жойга етиб борган. 
Аммо ўша кечқурун хайрихоҳ укалар шоир-
га қўнғироқ қилиб, айтган гапи юзасидан 
жавобга тайёрланиб туришни тайинлайди. 
Адибнинг кайфи ўчади. Қўрқинч замонлар-
ни кўриб, бошқалар шохида юрса, баргида 
юришга ўрганган шоир дарҳол “Қизил Ўзбе-
кистон” газетаси таҳририятига сим қоқиб, 
шу сонга бир шеър беришини, газетани чоп 
этмай туришларини сўрайди. Эртаси тонгда 
одамлар Ғафур Ғулом битган “Менинг оғам 
рус бўлур!” деган ярқироқ шеърни ўқийди, 
иғво қўзғамоқчи бўлганларнинг эса дами 
ичига тушади...

Кейинроқ эса бир ўзбек тилшуноси қай-
сидир туман шеваси ҳақида русча китоб 
ёзганида шоир бўралаб сўкканини эшит-
ганмиз. Рост-да, ҳатто шевамиз ҳақидаги 
китоб ҳам русча битилса, бизнинг нимамиз 
қолади?

Яъни исён шоирнинг қонида бор эди. 
1937 йил қатағонидан ҳали беш йил ҳам 

ўтмай туриб, ўша қаттол бир вазиятда мус-
тақиллик, элнинг озод ва музаффар бўлиши 
ҳақида бундан бошқача яна қандай ёзиш 
мумкин эди? Шоир бу исёнини “Сен етим 
эмассан” шеъри пардасига ўраб тақдим эт-
ган.

Ижод оламида асосий фикрни “айтмай 
туриб айтиш” усули бор. Мумтоз шеърият-
даги бу ҳодисани баъзи адабиётшунослар 
“бегона байт” деб атаса, бошқалари “лирик 
чекиниш” деб номлайди. Кинода эса бу усул 
“25-кадр” дейилади. Яъни ҳар сонияда эк-
ранга тушиши керак бўлган 24 та кадрга яна 
бир бошқа кадр ҳам қўшилади ва у бир со-
ниянинг 25 дан бир қисми ичида ўтади-ке-
тади. Аммо бир қанча фурсатдан сўнг киши 
дилида беихтиёр ўша кадрга хос ассоциа-
ция уйғонади...

Мен Ғафур Ғулом бу шеърда ўша усулни 
қўллаган, деб биламан. Фашизмни, Ҳитлер-
ни қоралаш, гўдаклар тақдирига қайғуриш 
тўла катта шеърда бояги 4 мисра “сезилмай” 
ўтиб кетади. Шоирга эса ана шуни айтиб 
олиш муҳим. У таъбир жоиз бўлса, 25- ҳам 
эмас, 40- кадр (4/155) бўлгани учун “сиёсий 
зийрак” ходимлар буни пайқамай қолган. 
Асосий маънони шеърдаги бирон мисра қа-
тига жойлаб, беркитиб кетишни Ғафур Ғулом 
Абулмаоний (маънолар отаси) бўлган устози 
Абдулқодир Бедилдан ўрганган. 

Бунинг чиндан ҳам “бегона байт”га, “ли-
рик чекиниш”га монандлиги яна шунда ҳам 
кўринадики, бундай байт кўпинча ғазал охи-
ридаги тугалланма байт — мақтаъдан ол-
дин берилади. Ажабки, бояги тўрт сатр ҳам 
шеърнинг лейтмотиви, “мақтаъ”си бўлган 
“Сен етим эмассан, Менинг жигарим!” деган 
сўнгги икки сатр олдида келган. 

Ахир, “Жаҳонда бўлурмиз Озод, музаф-
фар”, дейиш, ўз-ўзидан, бизнинг тутқун 
эканимизни кўрсатмайдими? Бу келажакка 
некбин назар ташлаётган шоирнинг “озод 
эмасмиз” деяётгани ва ҳурликни орзулаёт-
гани эмасми?

Бу ўша, Ўзбекистон Ёзувчилар уюшмаси 
раҳбари сифатида Ҳамид Олимжон Тош-
кентга эвакуация бўлиб етиб келган шоиру 
олимлар, адиб ва санъаткорларни йиғиб, 
барчасига қарата, “Хуш келибсизлар, биз-
нинг юртимизга!” дея самимий тилак бил-
дирган чоғда, президиумда керилиб ўтирган 
Алексей Толстой унинг сўзини кесиб, “Мы и 
так сидим на своей земле!” дея босқинчи тў-
ралардан эканини сездиргани, ҳассос шоир 
Ҳамид Олимжон бу беписанд ва таҳқиро-
муз гапдан кейин парда ортига ўтиб, йиғлаб 
юборганидан сўнг... буларнинг барига гувоҳ 
бўлган Ғафур Ғулом томонидан битилган 
мисралар-ку!

“Жаҳонда бўлурмиз, озод, музаффар!”... 
Бу некбин гап саксон йилнинг нарисида 

туриб айтилган эди. Ва Ғафур Ғуломнинг ти-
лаги, илтижоси амалга ошди. У хитоб қилган 
ўша гўдаклар она юртимизнинг озод, эли-
мизнинг музаффар бўлганини кўрди ҳам.

...Ўтмишдаги ҳар бир олим, саркарда, 
шоир, табиб, меъморга баҳо берганда унинг 
бизнинг кунга нисбатан нима берганига 
эмас, ўзидан аввалгиларга нисбатан нима 
бера олганига қараш лозим, дейдилар. Бу 
тўғри мезон. Аммо шу билан бирга, у ёки бу 
ижодкорга таъна қилиш ва ўпкалашдан ол-
дин — бояги талабга қўшимча равишда — 
ўша адиб, ўша санъаткор, ўша ҳунарманд 
қандай шароитда яшаб ижод қилгани ҳам 
асло ёдимиздан чиқмаслиги даркор. 

ХХ аср ўзбек адабиётининг забардаст намояндаси, 
аллома адиб, академик шоир Ғафур Ғулом асарлари 
кириб бормаган ўзбек хонадони бўлмаса керак. 
Шоирнинг умрбоқий асарлари ардоққа, эъзозга, 
талқину таҳлилга муносиб. Зотан, яхши китоблар — 
кўнгил чироғи. 

Ғафур Ғуломдан қолган адабий мерос миқёси 
катта. Унинг “Соғиниш”, “Вақт”, “Сен етим эмассан”, 
“Алишер”, “Шараф қўлёзмаси”, “Бизнинг уйга қўниб 
ўтинг, дўстларим...” каби шеърлари, достонлари, 
таржималари, публицистик ва адабий-танқидий 
мақолалари — буларнинг ўзи бир олам.

АДИБ ИЖОДИНИНГ

Ғафур Ғулом таваллудининг 120 йиллиги 

ҳаётий пафоси

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2023 йил 28 ноябрь, 247-сон

Президентимизнинг жорий йил 31 ав-
густда Шаҳидлар хотираси хиёбонида 
айтган мана бу сўзлари бизга катта далда 
бўлганини таъкидлаш лозим: “Ҳар сафар 
бу ерга келиб, халқимиз озодлиги йўли-
да қурбон бўлган жасур боболаримизни 
эслаб, кўнглимиз таскин топади. Уларни 
хотирлаш, эзгу ишларини давом эттириш 
биз учун ҳам қарз, ҳам фарз. Қатағон қи-
линган етакчиларимизнинг тақдири бар-
чамизни мустақиллигимизни қадрлашга, 
уни асраб-авайлашга ундайди”. 

Дарҳақиқат, қўлида қурол ёки қалам 
билан истиқлол учун жонини тиккан кўп-
дан-кўп аждодларимизни эсдан чиқаришга 
ҳаққимиз йўқ. Хусусан, яқин-яқингача 1918-
1935 йиллари минтақамизда совет режими 
ҳамда унинг қуролли кучлари бўлган қизил 
армияга қарши ҳаёт-мамот курашини олиб 
борган ҳарбий саркардаларимиз — қўрбо-
шилар ҳаёти ва фаолияти, фожиали тақди-
ри ўрганилмасдан келган. Ҳолбуки, айнан 
улар етакчилигида ўзбек халқи совет им-
периясига қарши жаҳон тарихида мисли кў-
рилмаган озодлик курашига кирган. Энг му-
ҳими, Туркистонда миллий давлатчиликни 
тиклаш учун салкам йигирма йил кечган қу-
ролли ҳаракат қандайдир уюшмаган, халқ-
дан узилган “ўғри-қароқчилар тўдаси”нинг 
самарасиз уринишлари эмас, балки бутун 
эл-юрт — каттаю кичик, эркагу аёл, барча 
тоифа ва табақалар қўллаб-қувватлаган, 
аниқ мақсади бор умуммиллий қаршилик 
кураши бўлган эди. 

Бирламчи манбалар ва ҳужжатларни 
таҳлил қилиш шуни кўрсатадики, истиқлол-
чилик ҳаракати қатнашчиларининг Туркис-
тондаги умумий миқдори қуролли кураш энг 
кучайган 1919-1922 йилларда бир вақтнинг 
ўзида 180-200 минг киши атрофида бўлган. 
Жангларда йўқотилган аскарлар ўрнини 
доимий равишда халқимизнинг барча та-
бақалари орасидан чиққан йигитлар тўлди-
риб турган. Совет режимига қарши қуролли 
кураш қарийб 20 йил давомида истиқлол-
чилик ҳаракати сафларида ҳаммаси бўлиб  
2 миллион киши иштирок этган.

Қизил аскарларга қарши ҳаёт-мамот ку-
рашида нафақат эркаклар қатнашди, балки 
унда хотин-қизлар ва болалар ҳам кураш 
майдонида ўз оталари, эрлари, ўғиллари 
билан биргаликда душманга қарши жанг 
қилган ҳолатлар жуда кўп бўлган.

Тарихий ҳужжатларда кўрсатилишича, 
1921 йил апрель-май ойларида Шарқий 
Бухорода совет ҳокимияти ва қизил ас-
карлар зўравонлигига қарши халқ қўзғо-
лонлари кучайиб кетади. Уларда эркаклар 
билан бир қаторда хотин-қизлар ҳам фаол 
қатнашган. Ўша кезлардаги аҳволни қизил 
армиянинг 1-Туркистон отлиқлар диви-
зияси қўмондони бўлган Спаский бундай 
тасвирлаган: “Жулдур кийимли, ифлос, 
оч қизил аскарлар... Кўлобда бўлган икки 
кунлик жанглардан сўнг шаҳарни талон-
тарож этиш учун ёпирилдилар. Улар бу 
ерда қолган тинч аҳолини отиб ташлаб, 
50 аёлни зўрлаб, номусига тегдилар, 140 
хотин-қиз эса қалъага қочиб яширинди. 
Комиссарларнинг (уларни бўйсундириш 

“Янги Ўзбекистон” минбари

Юртимизда ҳукм сураётган мутлақо ўзгача муҳит, яратилган 
шарт-шароитлар ўлароқ, бундан ўн йил олдин ҳам тил текизиш 
мумкин бўлмаган ёки мақбул эмас деб қаралган илмий 
масалалар устида астойдил изланиш имкони бор. Қувонарлиси, 
тарихимизни ўрганиш ва англашга эҳтиёж, ёш авлодни юртимиз 
тарихи билан таништириш, керакли хулосалар чиқариш ҳозир 
ҳар қачонгидан аҳамиятли. Шу боис, 2022-2026 йилларга 
мўлжалланган Янги Ўзбекистоннинг тараққиёт стратегиясида 
ҳам миллий тарихимизни ўрганиш ва тарғиб қилишни янада 
ривожлантиришга алоҳида эътибор қаратилган.

Қаҳрамон РАЖАБОВ,
ФА Тарих институти бош илмий ходими,
тарих фанлари доктори, профессор

учун) бутун ҳаракатлари ҳеч қандай на-
тижа бермаяпти”.

Қизил аскарларнинг бундай зулм ва зў-
равонликларига қарши бутун минтақада 
аёллар қўлга қурол олиб курашган. Тур-
кистон қўрбошилари ўртасида Карманада 
Нодира қиз, Фарғона водийсида Шакархон, 
Муҳиддинбекнинг онаси каби аёл қўрбо-
шилар ҳам бўлиб, улар душманга қарши 

курашган. Нодира қиз ва Муҳиддинбек қўр-
бошининг онаси раҳбарлигида аёллардан 
тузилган 30-50 кишилик махсус гуруҳлар 
қизил аскарларга қарши ҳаёт-мамот жанг-
лари олиб борган.

Томур Хотуннинг (Малика Тўмарис) йи-
гирманчи юз йилликдаги издошлари бўлган 
аёлларимиз Туркистонда миллий-ҳудудий 
чегараланиш ўтказилиб, тарихий ўлкамиз 
парчалаб ташлангандан кейин ҳам яна ўн 
йил давомида курашни давом эттирган. 
1927 йилда Фарғона водийсининг Ўзган 
туманидаги Қорашўра қишлоғида қизил ас-
карларга қарши жангларда ҳам аёллар иш-
тирок этган. Қизил аскарларнинг бошқа бир 
отряди бу пайтда қўрбоши Жонибек Қози 
гуруҳига қўшила олмаган 80 аёлни тоғлар-
да ушлаб, ҳибсга олган. Улар орасида Жо-
нибек Қозининг қизи ва укасининг хотини 
ҳам бўлган. Қизил аскарлар кейинчалик бу 
аёлларни отиб ташлайди.

1931 йил август ойида Туркманистон 
ССР ҳудудидаги Култақир қудуғи атрофида 
қизил аскарларга қарши бўлган тўрт соатлик 

жангда ғалаба қозонган истиқлолчилар са-
фида аёллар ва болалар ҳам бўлиб, улар 
жангчиларга нон ва сув етказиб турган. 
Ўша йили 17 сентябрда Қорақум саҳросида 
Дохли қишлоғида қизил аскарларга қарши 
бўлган саккиз соатлик қақшатқич жангда 
ҳам хотин-қизлар ва болалар қатнашган. 
Архив ҳужжатларида келтирилишича, қўз-
ғолончилар сўнгги ўқ қолгунча курашган. 
Аёллар ва болалар ёвга қарши милтиқ би-
лан курашишдан ташқари, тош отган, ҳатто 
калтаклар билан қаршилик кўрсатган. Бироқ 
кучлар тенгсизлиги оқибатида юрт ҳимоячи-
лари мағлубиятга учраб, жанг майдонида 
200 дан ортиқ одам ҳалок бўлган, 500 на-
фарга яқин аёл ва бола асир олинган. Улар 
шафқатсизларча қатағон қилинган.

Туркистондаги истиқлолчилик ҳарака-
ти нафақат ҳарбий, балки сиёсий ва таш-
килий жиҳатдан ҳам пухта йўлга қўйилган 
муаззам умумхалқ кураши саналади. Ис-
тиқлолчиларнинг ҳарбий стратегияси ва 
жанг қилиш тактикаси ўзига хос эди. Улар 
сафида маҳаллий шароитни ипидан иг-
насигача яхши билган йўлбошловчилар 
кўп бўлган. Қўрбошилар бўлажак жанг 
шарт-шароитларини олдиндан кўра олган, 
чунончи, қизил аскарлар миқдори, қурол-
яроғи турлари ва сони, ҳужум усуллари 

ёки чекиниши —  ҳамма-ҳаммаси олдиндан 
пухта ўрганилган. 

Истиқлолчилар очиқ жанг майдонла-
ридан ташқари, ҳовли ва боғларда, қиш-
лоқлардаги деворлар ортида, маҳалла ва 
гузарларда худди балиқ сувда сузгандек 
эркин ҳаракат қилган. Улар ўз муқаддас 
тупроқларини қизил босқинчилардан озод 
қилиш учун ҳаёт-мамот жанглари олиб 
бораётганини яхши билар эди. Шу билан 
бирга, ватанпарварлар тоғу тошларда, 
чўлу биёбонларда, одам бориши қийин 
бўлган дара ва тоғ чўққиларида ҳам ку-
рашни давом эттириб, босқинчиларни қон 
қақшатган.

Истиқлолчиларнинг ўзига хос кураш 
усуллари, бутун халқ томонидан доимо 
қўллаб-қувватланиши қизил аскарларнинг 
тобора ғазабини қўзғатарди. Натижада со-
вет армияси жангчилари бутун-бутун ша-
ҳар ва қишлоқларни вайрон қилиб, кулини 
кўкка совурар, тинч аҳолини қириб ташлар, 
Туркистон халқини заҳарли кимёвий газ 
ишлатиб бўғиб ўлдирар, қудуқларни заҳар-
лар, қисқаси, қизил армия қўмондонлари 
Фрунзе ва Каменев томонидан Туркистон-
да бўлганида ишлаб чиқилган “босмачи-
лик”ка қарши кураш махсус йўриқномасини 

сўзсиз бажарар эди. Унга мувофиқ, қизил 
армия қўмондонлиги жойларда қирувчи от-
рядлар ва махсус учар отлиқлар отрядлари 
ташкил қилиб, нафақат истиқлолчиларни, 
балки уларга ёрдам кўрсатаётган ва хайри-
хоҳ бўлган, яъни “босмачилик билан зарар-
ланган” бутун ҳудудлардаги тинч аҳолини 
шафқатсиз равишда қириб ташлаган.

Истиқлол учун кураш моҳиятини совет 
қўмондонлиги вакиллари ҳам эътироф 
этишга мажбур бўлган. 1920 йил 18 август-
да 2-Туркистон ўқчи дивизияси командири 
Ф.Карпов Туркистон фронти қўмондони 
М.Фрунзе билан телеграф орқали бевосита 
суҳбатида бундай деган эди: “Фарғонадаги 
уруш қароқчиларга қарши кураш бўлмас-
дан, балки бу ерда кураш туб аҳолининг 
совет ҳокимиятига қарши ташкилий ра-
вишдаги қўзғолони ҳисобланади. Босма-
чилар бўлиб ўтган жангларда катта куч 
йўқотсалар-да, ҳозирги вақтда уларнинг 
сафи янгидан, ҳаттоки аввалгидан ҳам 
ортиқ даражада тўлиб бормоқда...”.

Ўша вақтдаги Фарғона водийсида ҳам, 
Самарқанд вилоятида ҳам, Бухоро ва Хо-
разм республикаларида ҳам халқимиз дои-
мий равишда истиқлолчиларни озиқ-овқат, 
кийим-кечак, отларни эса ем-хашак билан 
таъминлаб турган. Бойлар ва мулкдорлар 
қурол-яроғ сотиб олиш учун катта миқдор-
да маблағ ажратган. Халқнинг кучли мада-
ди ва моддий ёрдами бўлмаса, истиқлолчи-
лар совет давлатига қарши 17-18 йил эмас, 
балки 18 кун ҳам кураша олмас эди. Бироқ 
бу тарихий ҳақиқат совет ҳокимияти йилла-
рида унутилишга маҳкум этилди. Аслини 
олганда, ёвқур ва азамат боболаримизнинг 
замонавий қуролларга эга ва тиш-тирноғи-
гача қуролланган қизил армияга қарши қаҳ-
рамонона кураши ва жасорати ўзбек халқи 
тарихининг XX аср биринчи ярмидаги энг 
шонли ва зафарли зарварақларини ташкил 
қилади. 

Туркистон қўрбошиларининг умумий 
миқдори мингдан ортиқ бўлган. Ҳозиргача 

улардан фақат 300-400 нафарининг ҳар-
бий фаолияти нисбатан ўрганилган. Кичик 
Эргаш, Катта Эргаш, Мадаминбек, Шерму-
ҳаммадбек, Омон Полвон, Ёрмат Махсум, 
Раҳмонқул, Ислом Полвон, Муҳиддинбек, 
Холхўжа Эшон, Жонибек Қози (Фарғона во-
дийси), Баҳромбек, Очилбек, Холбўтабек, 
Мирза Полвон, Қорақулбек (Самарқанд), 
Иброҳимбек, Мулла Абдулқаҳҳор, Давлат-
мандбек, Фузайл Махдум, Ҳайит Амин, 
Ўрмон Полвон, Ҳамро Полвон, Асадул-
лабек, Абдулқаюм Парвоначи, Мустафо-
қулбек, Турди Тўқсабо, Хуррамбек, Ўтан-
бек  (Бухоро), Жунайидхон, Ғуломалихон 
Баҳодир, Ражабхон, Дурди Қилич, Темир 
Алихон, Яхши Гелдибек, Болабий, Анна 
Бола, Эшон Халифа (Хоразм) каби йирик 
қўрбошилар фаолияти таҳсинга сазовор. 
Қўрбошилар қиёфаси, ҳарбий фаолияти, 
истиқлол жанглари, халқ билан муносаба-
ти, большевикларнинг уларга қарши тер-
рор сиёсати хусусида кўп гапириш мумкин.

Совет ҳокимияти ҳар бир қўрбо-
ши боши учун катта миқдорда мукофот 

 тайинлаганининг ўзиёқ уларга қарши ку-
рашда ҳарбий йўл самарасиз бўлганидан 
далолат беради, албатта. Масалан, Шер-
муҳаммадбек боши учун 15000, Холхўжа 
Эшон боши учун 10000, Парпи боши учун 
7000, Нурмат, Алиёрбек, Муҳиддинбек, 
Йўлчи, Раҳмонқул каби қўрбошилардан 
ҳар бирининг боши учун 5000 рубль ваъда 
қилингани маълум.

Совет қўмондонлиги махсус бўлими хо-
димлари томонидан тайёрланган “мутлақо 
махфий” ҳужжатларда Фарғона вилоятида-
ги қизил аскарларга қарши ҳаракат қилган 
181 қўрбошига тавсиф берилади. Масалан, 
совет айғоқчиларидан бирининг маълу-
мотига кўра, “Катта Эргаш қўрбошининг 
мусулмон ва рус аҳолиси ўртасида пайдо 
бўлиши олқишларга сазовор бўлди, унга 
энг юксак тилаклар тиланди ҳамда унинг 
қиёфасида Андижон ва Қўқонда ўрнашган 
совет қўшинларидан, ҳукумат вакилла-
ридан ва ҳар қандай зўравонликдан халос 
қилувчи инсонни кўрдилар”.

Мадаминбекка қарши курашган душман-
лардан бири А.Граматович мана бундай 
таъриф берган: “У турли сиёсий оқимдаги 
кишиларни бирлаштира олди. Шунинг учун 
ҳам ҳеч қайси қўрбоши унингчалик куч-қуд-
ратга эга бўлмаган эди... Мадаминбек биз-
нинг раҳбарлик фаолиятимизда йўл қўйган 
хато ва камчиликларимиздан усталик би-
лан фойдаланарди. Унинг ўз бошқарув ап-
парати, ўзининг трибунали ва “генштаби” 
бўлган: у қонунлар чиқарган”. 

“Туркистон туркистонликларнинг юр-
тидир, унга бошқа ҳеч кимнинг эгалик 
қилишга ҳаққи йўқ!” шиорини ўртага таш-
лаган Шермуҳаммадбек қўрбоши Туркис-
тон минтақасининг барча аҳолисига қилган 
мурожаатида қуролли кураш моҳиятини 
бундай ифодалаганди: “Большевиклар ал-
дайдилар ва ўлдирадилар. Барча давлат-
лар большевикларни тугатиш учун 
уларга қарши курашмоқдалар. Туркистон 
халқига ўзини ўзи бошқариш ҳуқуқи бе-
рилганида эди, биз курашмаган бўлардик. 
Туркистонга ўз ҳуқуқи берилмас экан, биз 
ҳуқуқ ва виждонимиз, ор-номусимиз учун 
сўнгги томчи қонимиз қолгунича больше-
викларга қарши кураш олиб бораверамиз”.

Янги Ўзбекистондагина ниҳоят номи 
росмана юзага чиққан Иброҳимбек совет 

ҳокимияти томонидан бутун Шарқий Бухо-
родаги марказий сиймо дея тан олингани 
ҳам бежиз бўлмаган. 

Хоразм воҳаси қўрбошилари сардори, 
шубҳасиз, Жунайидхон бўлган. Туркистон-
даги истиқлолчилик ҳаракатининг ғоявий 
раҳнамоларидан бири Аҳмад Заки Валидий 
кейинчалик ёзган хотираларида уни “Россия 
ҳукмронлиги олдида бош эгмаган ва унга 
қарши тинимсиз кураш олиб борган қум 
бургути”, деб таърифлаганди.

Совет ҳокимияти Туркистондаги истиқ-
лолчилик ҳаракатини бостириш учун бар-
ча куч ва воситаларни ишга солди. Мин-
тақани “ўт ва қилич” билан бўйсундириш 
сиёсатини юритди. Бунинг учун доимий 
равишда Россия марказидан катта миқ-
дорда ҳарбий куч, техника ва қурол-яроғ 
етказиб келди.

Расмий маълумотларда келтирили-
шича, 1920 йил ёзида Россиядаги қизил 
армиянинг умумий миқдори 5,5 миллион 
киши эди. Туркистондаги совет ҳокимия-
ти ихтиёрида эса 181 минг 800 ҳарбий 
бўлган. Мазкур улкан қўшин юртимиздаги 
миллий озодлик ҳаракатини бостиришда, 
жадидларни таъқиб этиш, совет ҳокимия-
тига қарши чиққан ёки бетараф турган 
барча кишиларни оммавий равишда қата-
ғон қилишда ишга солинган.

Туркистонликларнинг кўп йиллар да-
вомида Россия ва СССР ҳукмронлигига 
қарши олиб борган кураши ҳар икки то-
мондан ҳам кўплаб қурбонларни талаб 
қилган. СССР қиёфасидаги совет Россия-
си Туркистонни қайта босиб олиш учун 
биринчисига нисбатан кўпроқ вақт йўқот-
ган, жуда кўп моддий ва маънавий тала-
фот кўрган. Камтарона ҳисоб-китоблар-
га қараганда, қизил армия Туркистонни 
қайта босиб олиш учун бўлган жангларда 
400 минг аскар ва офицеридан ажралди. 
Шунинг учун ҳам совет даврида ўз фик-
рига эга барча ўзбеклар коммунистик 
маддоҳлар назарида “босмачи” ҳисоб-
ланган. Туркистон истиқлолчиларининг 
умумий талафоти — ўлдирилганлар, асир 
олинганлар ва оғир ярадор қилинганлар 
билан жамлаганда 1,2 миллион кишини 
ташкил қилади. Минтақада большевик-
лар бошчилигида совет ҳокимияти ўрна-
тилгач, 1918-1935 йилларда Туркистонда  
1,5 миллион киши хорижга муҳожир си-
фатида кетишга мажбур бўлди. Жанглар-
да ўлдирилган ва хорижга жўнаб кетган-
ларнинг аксарияти ўзбеклар эди. 

Бундан ташқари, 1917-1923 йилларда 
Фарғона водийсида 1 миллион киши, Са-
марқанд вилоятида 200 минг киши очлик-
дан ўлган. Очарчилик Еттисув вилоятида 
бундан ҳам фожиали бўлган. Бу пайтда 
Еттисув вилояти ва Сирдарё вилоятининг 
айрим уездларида очлик натижасида чор-
вадор қозоқ ва қирғизлардан 1 миллион 
киши ўлган. Очарчилик совет ҳокимияти то-
монидан кейинчалик ҳам мунтазам равиш-
да юзага келтирилган ва авж олдирилган. 
Хусусан, 1930-1933 йилларда Қозоғистон-
да бўлган даҳшатли очарчилик натижасида 
1,75 миллион киши ҳалок бўлган. Расмий 
маълумотларга кўра, бу йилларда Қозоғис-
тонда ўзбеклар сони 228 минг 200 кишидан 
103 минг 600 кишигача қисқариб кетган.

Совет ҳокимияти 1928-1930 йиллар-
да “қишлоқни ёт унсурлар”дан тозалашни 
бошлаганида ўзбек қишлоқларидан ками-
да 500 минг хонадон бой ва қулоқ хўжали-
ги сифатида ўз оилалари билан сургун ва 
бадарға қилинди, қамоқхоналарга ташлан-
ди. Уларнинг аксарияти қамоқ ва сургунда 
вафот этди. Бу зўравонликка қаршилик 
кўрсатганлар эса шошилинч отиб таш-
ланди. Биргина Бухоро округи Шофиркон 
туманидан 1929-1934 йилларда 510 хона-
дон “қулоқ хўжалиги” сифатида СССРнинг 
турли ҳудудларига сургун қилинган. Улар 
орасида ўзига тўқ хонадон соҳиби Раззоқ 
бобо ўғли, Боғиафзал қишлоғида яшовчи 
24 яшар ёш йигит Шароф Раззоқов ҳам 
бўлган. Шароф Раззоқов 7 марта қамоққа 
олинган ва сургун қилинган.

Кўриниб турибдики, бугунги эркин ҳаёт-
га осонликча етиб келинган эмас. Бунинг 
учун жуда улкан қурбонликлар берилган. 
Эндиги авлоднинг муқаддас бурчи милла-
тимиз фидойиларининг қаҳрамонликлари-
ни билиш, ардоқлаш, тинч-осойишта кун-
ларимиз қадрига етиш, мустақиллигимизни 
кўз қорачиғидек асрашдан иборатдир.

Бугунги эркин ҳаётга осонликча етиб келинган эмас. Бунинг учун 
жуда улкан қурбонликлар берилган. Эндиги авлоднинг муқаддас 
бурчи миллатимиз фидойиларининг қаҳрамонликларини 
билиш, ардоқлаш, тинч-осойишта кунларимиз қадрига етиш, 
мустақиллигимизни кўз қорачиғидек асрашдан иборатдир.

Туркистонликларнинг кўп йиллар давомида Россия ва СССР 
ҳукмронлигига қарши олиб борган кураши ҳар икки томондан ҳам 
кўплаб қурбонларни талаб қилган. СССР қиёфасидаги совет Россияси 
Туркистонни қайта босиб олиш учун биринчисига нисбатан кўпроқ 
вақт йўқотган, жуда кўп моддий ва маънавий талафот кўрган.

озодлик қадри
Бугунги тинч ва фаровон ҳаётимизда 

аждодларимизнинг беқиёс ҳиссаси бор

